
Ish-komandanti i Ushtrisë Çlirimtare
të Kosovës (UÇK), Sylejman Selimi,
është liruar të premten me kusht nga
burgu. Lirimi i tij është bërë pas 
qëndrimit në burg për më shumë se

pesë vjet. Lirimi i gjeneral Sylejman
Selimit është mirëpritur nga 
familjarët, miqtë, bashkëluftëtarët
dhe drejtuesit e institucioneve
shtetërore e të partive politike

Lirohet Sylejman Selimi 

QEVERIA DHE KOMISIONI
PËR ZHVILLIM MIRATUAN
DRAFTIN E RI TË STATUTIT
TË ‘TREPÇËS’ F. 8

FLET PËR "EPOKËN E RE", GJENERALLEJTËNANT
RRAHMAN RAMAI 

Ushtria 

FAQE 4-5 2019-ta, VIT I

PUNËSIMIT F. 11

Gazmend 
ABRASHI

KULTURË

Komandanti i Forcës së Sigurisë së Kosovës (FSK), gjenerallejtënant
Rrahman Rama, ka bërë me dije se pas fillimit të tranzicionit të FSK-së,
ushtria vetëm po i thellon raportet me ShBA-në. Ai nuk beson që
raportet e Qeverisë me ShBA-në për shkak të taksës për mallrat serbe
do të mund të ndikojnë në bashkëpunimin e FSK-së me partnerët e
saj strategjikë. Në këtë intervistë dhënë për gazetën "Epoka e re", ai
ka deklaruar se të gjitha përgjegjësitë dhe kapacitetet aktuale të
FSK-së që dikur kanë qenë nën përgjegjësinë e KFOR-it, 
gradualisht po barten te FSK-ja. Gjenerallejtënant Rama ka
bërë me dije se viti i parë i tranzicionit të FSK-së ka të bëjë më
tepër me çështje administrative në ministri dhe për ndër-
timin e Shtabit të Përgjithshëm, por edhe për ndërtimin e
kapaciteteve trajnuese për misionin dhe mandatin e ri

SHKUP, 225 JANAR - Partia opozitare
maqedonase VMRO-DPMNE i
kthen sytë kah shqiptarët. Anëtari
i saj, Vllatko Gjorçev, shpalli kandi-
daturën për president dhe shpre-
het i gatshëm t'ua zgjasë dorën
shqiptarëve për t'i kërkuar votat e
tyre. Gjorçev, i cili në opinionin
shqiptar njihet si një ndër ekspo-
nentët e protestave kundër
Fakultetit të Pedagogjisë në
gjuhën shqipe, tani konsideron se

Maqedonia është shtet i të
gjithëve dhe se të gjithë së bashku
duhen angazhuar për ta përmirë-
suar. 
Gjorçev thotë se shqiptarët janë të
zhgënjyer nga qeveria dhe prem-
timet e saj e këtë gjë, sipas tij, e
vërteton eksodi në rajonet me
shumicë shqiptare. "Dera nga ana
ime është e hapur dhe dora e
zgjatur", ka thënë ai. Sipas
Gjorçevit, qytetarët e Maqedonisë

i ka bashkuar gjendja e keqe
ekonomike dhe për këtë arsye
kërkojnë ndryshim. Ligjvënësi
opozitar është i vetmi emër në
garën e VMRO-DPMNE-së për
kandidatin presidencial. Ai pre-
tendon se jo vetëm ka aftësitë e
duhura për të marrë në dorë
postin e kreut të shtetit, por thotë
se gëzon mbështetjen e qartë të
shumicës së deputetëve opozitarë
dhe anëtarëve të partisë.

VMRO-DPMNE kthen sytë kah shqiptarët

TIRANË, 225 JANAR - Mediet në
Shqipëri kanë zbardhur planin
e opozitës për nisjen e përgatit-
jeve të protestës kombëtare të
16 shkurtit, e cila parashikon të
japë një sinjal të fortë kundër
Qeverisë së kryeministrit
Rama, ku qëllimi final është
rrëzimi i tij nga pushteti. Për të
arritur këtë objektiv, sipas një
plani paraprak, Partia
Demokratike do të zhvillojë
takime intensive para datës së
protestës për t'i bindur qyte-
tarët që të jenë të shtunën e 16
shkurtit në orën 11:00 përpara
Kryeministrisë. Sipas një

udhëzimi të dalë nga zyra e
Bashës, kërkohet që mes
datave 2 dhe 12 shkurt të orga-
nizohen protesta lokale në
rrethe. 
Në vendimin e marrë në
Kryesinë e PD-së është
parashikuar që të ketë takime
derë me derë me qytetarët për
t'i ftuar ata në protestën e 16
shkurtit dhe protestat lokale.
Organizatorët dhe koordina-
torët nëpër rrethe duhet të
marrin masa sipas udhëzimit
për evidentimin dhe pjesëmar-
rjen e simpatizantëve me qël-
lim të vlerësimit të kon-

tributeve.
Të gjithë deputetët dhe zyrtarët
e PD-së janë urdhëruar që të
përcjellin te qytetarët mesazhin
e protestës dhe sigurimin e
pjesëmarrjes së tyre maksimale
me të gjitha format. Përveç
takimeve derë më derë me
qytetarët, në banesa dhe 
ambiente publike do të ketë
edhe fletëpalosje, njoftime në
rrjetet sociale, telefonata dhe sms.
Ashtu siç ndodh rëndom në
protesta të tilla masive, PD-ja
është kujdesur edhe për 
logjistikën e transportit, caktimin
e vendit të nisjes nga dega,

grumbullimin në kohë të të
gjithë simpatizantëve dhe
masat lehtësuese për ushqime
dhe ujë gjatë rrugës. Ndërkohë

PD-ja ka përzgjedhur edhe
koordinatorët dhe zyrtarët që
do ta organizojnë protestën në
rrethe.

Protesta e 16 shkurtit, zbardhet plani i organizimit

Faton DDËRMAKU

PRISHTINË, 225 JANAR - Ministria e
Punëve të Brendshme (MPB), në
kuadër të fushatës së legalizimit

të armëve ilegale "Me letra" dhe
në bashkëpunim me projektin
për siguri në Kosovë, të
Programit për Zhvillim të
Kombeve të Bashkuara (UNDP),
ka organizuar të premten disku-
tim për progresin e deritan-
ishëm dhe planet konkrete të
ardhshme lidhur me këtë
fushatë. Nga zyrtarë të MPB-së
është bërë me dije se deri më 23
janar për legalizim të armëve
kanë aplikuar në tërë Kosovën
vetëm 208 persona. 
Zëvendësministri i Punëve të
Brendshme, Izmi Zeka, ka thënë
se Ministria e Punëve të
Brendshme është e përkushtuar
që të kontribuojë dhe t'i zbatojë
plotësisht aktivitetet e procesit
të legalizimit në përputhje me
Udhërrëfyesin për një zgjidhje të
qëndrueshme për posedimin,
keqpërdorimin dhe trafikimin e
paligjshëm të armëve të vogla
dhe të lehta dhe municionin e
tyre në rajonin e Ballkanit

Perëndimor deri në vitin 2024.
"Kjo fushatë do të zgjasë për
gjashtë muaj dhe mbështetet në
zbatimin e Ligjit për legalizimin
e armëve. Qëllimi i saj është të
ofrojë informata se çfarë duhet
të dijë çdo qytetar për legalizim
dhe t'i inkurajojë ata që të ndër-
marrin këtë veprim", ka deklaru-
ar zëvendësministri Zeka.
Alessandra Roccasalvo, përfaqë-
suese e përhershme e UNDP-së,
ka thënë se kjo organizatë është

duke e mbështetur këtë kam-
panjë financiarisht me disa part-
nerë. "UNDP-ja është e përkush-
tuar për ta promovuar kon-
ceptin e sigurisë njerëzore.
Kosova është e vogël dhe ka një
përparësi që ta përmbushë këtë
standard", tha ajo. Ndërsa
ambasadori i Gjermanisë në
Kosovë, Christian Heldt, ka
përgëzuar Qeverinë e Kosovës
për punën e bërë në këtë drej-
tim, me ç'rast ka rikonfirmuar

mbështetjen e mëtejme të
shtetit gjerman për luftimin e
posedimit të armëve ilegale. 
Fushata e legalizimit është pjesë
e përkrahjes afatgjatë nga pro-
jekti për sigurinë në Kosovë
(KSSP) i UNDP-së dhe u mundë-
sua përmes kontributit të
Ministrisë së Punëve të Jashtme
gjermane. Fushata e legalizimit
"Me letra" ka filluar më 17 dhje-
tor 2018 dhe do të zgjasë deri më
17 qershor 2019.

Vetëm 208 persona kanë aplikuar 
për legalizim të armëve

KËTO JANË 
KOMUNAT KU 
QYTETARËT KANË
APLIKUAR PËR
LEGALIZIM TË
ARMËVE:

Prishtinë - 51 aplikantë
Gjilan - 40 aplikantë
Ferizaj - 12 aplikantë
Prizren - 22 aplikantë
Gjakovë - 40 aplikantë
Pejë - 36 aplikantë
Mitrovicë e Jugut - 7
aplikantë
Mitrovicë e Veriut - ende
asnjë aplikim

Në diskutimin e organizuar të premten 
për planet konkrete lidhur me fushatën e
legalizimit të armëve ilegale, zyrtarë të
MPB-së kanë bërë me dije se deri më 23
janar për legalizim të armëve në tërë
Kosovën kanë aplikuar vetëm 208 persona

Shqipe HHETEMI 

PRISHTINË, 225 JANAR - Ish-koman-
danti i Shtabit të Përgjithshëm të
Ushtrisë Çlirimtare të Kosovës
(UÇK), Sylejman Selimi, të
premten është liruar me kusht
nga burgu. Lajmi është 
konfirmuar nga avokati i tij,
Tomë Gashi, i cili ka thënë se
Selimi është mbajtur padrejtësisht
mbi pesë vjet në burg. "Para pak
minutash, pas mbajtjes pa të
drejtë për mbi pesë vjet dhe pas
mbajtjes në vuajtje të dënimit
për 227 ditë pa vendim gjyqësor,
më në fund është liruar gjeneral
Sylejman Selimi", ka shkruar
avokati Gashi në llogarinë e vet
në "Facebook". 
Lirimi i gjeneral Sylejman Selimit
është mirëpritur nga familjarët,
miqtë, bashkëluftëtarët dhe
drejtuesit e institucioneve
shtetërore e të partive politike.
Pas daljes së Selimit nga burgu,
presidenti i vendit, Hashim
Thaçi, ka thënë se me gjeneralin
Sylejman Selimi në liri, Kosova
është më e mirë dhe më e sigurt.
"Me heroin e gjallë, gjeneralin
Sylejman Selimi në liri, Kosova
është më e mirë dhe më e sigurt",
ka shkruar Thaçi në llogarinë e
vet në "Facebook". 
Ndërsa kryetari i Kuvendit të
Kosovës dhe kryetari i Partisë
Demokratike të Kosovës (PDK),
Kadri Veseli, ka thënë se

Sylejman Selimi është sinonim i
të vërtetës së UÇK-së. "E vërteta
mund të vonohet, por ajo 
gjithmonë triumfon. Sylejman
Selimi është sinonim i të vërtetës
së UÇK-së. Mirë se vjen, 
komandant!", ka shkruar Veseli
në llogarinë e vet në "Facebook".
Edhe kryeministri i Kosovës,
Ramush Haradinaj, ka përshëndetur
lirimin e gjeneral Sylejman
Selimit. Ai ka thënë se heroi i
luftës i është kthyer lirisë. "Heroi
i luftës iu rikthye lirisë. Mirë së
vjen, gjeneral Sylejman Selimi!",
ka shkruar Haradinaj në 
llogarinë e vet në "Facebook". 
Ndërsa kryetari i Nismës
Socialdemokrate, njëherësh
zëvendëskryeministri Fatmir
Limaj, ka thënë se lirimi i
Sylejman Selimit është lajmi i
ditës. Ai ka uruar familjen e
Selimit dhe të gjithë
bashkëluftëtaret për lirimin e
ish-komandantit të Shtabit të
Përgjithshëm të UÇK-së. "Lajm i
ditës, pa dyshim, lirimi i gjeneral
Sylejman Selimit. Kosova mori
lajmin e shumëpritur. Urime
familjes së tij dhe gjithë
bashkëluftëtarëve! Mirë se erdhe,
gjeneral!", ka shkruar Limaj.
Kurse deputeti i Kuvendit të
Kosovës nga radhët e Lëvizjes
Vetëvendosje, Rexhep Selimi, ka
thënë se pas shumë padrejtësive,
ish-komandanti i UÇK-së,
Sylejman Selimi, është liruar nga
burgu. Ai ka thënë se edhe pse

gjeneral Sylejman Selimi tashmë
po kthehet, sistemi i drejtësisë në
Kosovë i ka shumë borxhe atij.
"Sot po kthehet gjenerali! Po
kthehet në shtëpi, pranë familjes
dhe miqve të tij. Po kthehet pas
një lirimi me kusht, pasi tashmë i
kaloi 2/3-tat e dënimit të
padrejtë. Pas shumë padrejtësive
ndaj tij, pas shumë vuajtjeve të
familjes së tij, pas shumë proble-
meve shëndetësore, pas shumë
kohe të kaluar padrejtësisht në
burg, ai po kthehet në shtëpi.
Por, edhe pse ai tashmë po 
kthehet, 'sistemi i drejtësisë' në
Kosovë i ka shumë borxhe atij.
Urime familjes, miqve dhe

bashkëluftëtarëve!", ka shkruar
Selimi në llogarinë e vet në
"Facebook". 
Edhe ish-komandanti i Zonës
Operative të Drenicës, Sami
Lushtaku, ka mirëpritur lirimin e
Sylejman Selimit, duke thënë se
tash Kosova frymon më lirshëm.
"Mirë se vjen, gjeneral! Kosova
tashmë frymon më lirshëm!", ka
shkruar Lushtaku në llogarinë e
vet në "Facebook". 
Edhe ish-pjesëtari i Ushtrisë 
Çlirimtare të Kosovës dhe 
ish-deputeti i Kosovës, Fadil
Demaku, i është gëzuar lajmit
për lirimin e ish-komandantit të
Ushtrisë Çlirimtare të Kosovës

(UÇK), Sylejman Selimi. Ai ka
thënë se "Drenica 2" ka qenë
proces i turpshëm për gjykatat e
EULEX-it, por edhe për gjykatat
vendore të cilat nuk kanë qenë
në shërbim të drejtësisë. "Sot
ndihem i gëzuar për Sylejman
Selimin dhe familjen e tij që ka
dalë në liri pas qëndrimit të tij
më tepër se pesë vjet në burg nga
procesi i quajtur 'Drenica 2'.
Proces i turpshëm për gjykatat e
EULEX-it, por edhe ato vendore
të cilat në këtë rast nuk ishin në
shërbim të drejtësisë, rast 
tashmë i njohur për të gjithë", ka
shkruar Demaku në llogarinë e
vet në "Facebook".

Është liruar me kusht nga burgu ish-komandanti i Shtabit të Përgjithshëm të UÇK-së, Sylejman Selimi 

Lirohet Sylejman Selimi 
Ish-komandanti i Ushtrisë Çlirimtare të Kosovës
(UÇK), Sylejman Selimi, është liruar të premten
me kusht nga burgu. Lirimi i tij është bërë pas
qëndrimit në burg për më shumë se pesë vjet.
Lirimi i gjeneral Sylejman Selimit është mirëpritur
nga familjarët, miqtë, bashkëluftëtarët dhe
drejtuesit e institucioneve shtetërore dhe të
partive politike

VUSHTRRI, 225 JANAR (ER) - Drejtori
i Përgjithshëm i Policisë së
Kosovës (PK), Rashit Qala, ka viz-
ituar të premten Akademinë e
Kosovës për Siguri Publike
(AKSP), me ç'rast në paradën e
mëngjesit ka inspektuar kadetët
e rinj të gjeneratës së 54-t.
Drejtori Qalaj u ka dëshiruar
mirëseardhje kadetëve të rinj,
njëherësh i ka inkurajuar ta 
japin maksimumin e tyre për 
përfundimin me sukses të 
trajnimit, i cili pritet të zgjasë deri
në shtator të vitit 2019.
Njëkohësisht është kërkuar nga
kadetët të tregojnë angazhim,
përkushtim dhe disiplinë të lartë
gjatë trajnimit në akademi, për të

arritur rezultate sa më pozitive si
në anën profesionale, po ashtu
edhe në atë të shkathtësive fizike.
Implementimi i programeve dhe
trajnimeve të dizajnuara në bazë
të standardeve më të larta
ndërkombëtare për të drejtat e
njeriut dhe sundimit të ligjit do të
jenë primare dhe obliguese për të
gjithë në mënyrë që të arrihet
profesionalizëm më i lartë në
shërbim të vendit dhe qytetarëve. 
Vizita e drejtorit Qalaj dhe e zyr-
tarëve të lartë të PK-së, përfshirë
edhe zyrtarin nga ICITAP-i
amerikan, ka përfunduar pasi
kanë përcjellë edhe një pjese të
ligjëratës nga instruktorët
policorë pran kadetëve.

Qalaj viziton kadetët policorë në Akademinë e
Kosovës për Siguri Publike



04 E SHTUNË, 26 JANAR 2019 INTERVISTË

Muhamet KKOCI

PRISHTINË, 225 JANAR - 
"Epoka ee rre": Z. Gjeneral, sapo
keni marrë edhe një mandat për ta
drejtuar ushtrinë e Kosovës. Çfarë
do të thotë kjo për ju?
Rama: Për mua do të thotë shumë
duke marrë për bazë fazën në të
cilën gjendemi si ushtri e Kosovës.
Është privilegj dhe nder, 
njëkohësisht përgjegjësi e madhe.
Ne ka një kohë të gjatë që kemi
punuar në këtë proces dhe tani
veçse kemi filluar zbatimin e 

ligjeve të reja. Pra, prej 21 janarit
kemi filluar tranzicionin tonë të
brendshëm.

"Epoka ee rre": Cilat janë objektivat
kryesore që synon t'i arrini brenda
këtij mandati pesëvjeçar?
Rama: Ne kemi një plan
gjithëpërfshirës të cilin kemi 
ndërtuar me partnerët tanë. Ne do
ta respektojmë atë plan. Mund të
them se viti i parë ka të bëjë më
tepër me çështje administrative të
tranzicionit, qoftë në ministri apo
për ndërtimin e Shtabit të
Përgjithshëm, por edhe për 

Flet për "Epokën e re", gjenerallejtënant Rrahman Rama 

Ushtria po e thellon bas

Komandanti i Forcës së Sigurisë së Kosovës (FSK), gjenerallejtënant
Rrahman Rama, ka bërë me dije se pas fillimit të tranzicionit të FSK-së,
ushtria vetëm po i thellon raportet me ShBA-në. Ai nuk beson që raportet e
Qeverisë me ShBA-në për shkak të taksës për mallrat serbe do të mund të
ndikojnë në bashkëpunimin e FSK-së me partnerët e saj strategjikë. Në
këtë intervistë dhënë për gazetën "Epoka e re", ai ka deklaruar se të gjitha
përgjegjësitë dhe kapacitetet aktuale të FSK-së që dikur kanë qenë nën
përgjegjësinë e KFOR-it, gradualisht po barten te FSK-ja. Gjenerallejtënant
Rama ka bërë me dije se viti i parë i tranzicionit të FSK-së ka të bëjë më
tepër me çështje administrative në ministri dhe për ndërtimin e Shtabit të
Përgjithshëm, por edhe për ndërtimin e kapaciteteve trajnuese për misionin
dhe mandatin e ri 

ndërtimin e kapaciteteve trajnuese
për misionin dhe mandatin e ri që
kemi. Normalisht se sa është e
mundshme që të zhvillohemi, ne
do të jemi të angazhuar dhe të
përkushtuar, gjithashtu do t'i
respektojmë edhe afatet kohore.
Gjithmonë dëshira është e madhe,
por mundësitë janë më të vogla.
Duhet të merremi me çështjen e
trajnimit dhe të personelit, pasi ky
është prioriteti kryesor. Po ashtu,
duhet të merremi edhe me pajisjet
dhe infrastrukturën. Të gjitha këto
janë elemente që mundësojnë
zhvillimin e forcës. Ne kemi planin

dhe çdo gjë e kemi të qartë. Do të
ndërtojmë një forcë e cila do të jetë
kredibile, mirë e trajnuar dhe e
pajisur si duhet. FSK-ja do të jetë
në shërbim të gjithë qytetarëve.

"Epoka ee rre": Meqenëse tani ka 
filluar tranzicioni zyrtar i FSK-së
në ushtri, cilat janë punët e para
që po i bëni?
Rama: Puna e parë që kemi bërë
ka qenë zbulimi i pllakës, ku është
ndryshuar emri prej ministrisë së
FSK-së në Ministri të Mbrojtjes. Ne
i kemi 120 ditë që janë më tepër
punë administrative, si adaptimi i

rregulloreve tona me ligjet e reja,
në të njëjtën kohë është tranzicioni
i ministrisë. Pra, struktura e re e
ministrisë dhe struktura e re e
Shtabit të Përgjithshëm. Pas 120
ditësh të tranzicionit ne do t'i 
kryejmë të gjitha obligimet
administrative rreth tranzicionit të
këtyre dy institucioneve, që janë
bartëse të implementimit të 
planeve dhe objektivave tona që i
kemi për të ardhmen.

"Epoka ee rre": Pas këtyre 120
ditësh, kur do të mund të vërehet
më shumë në opinion tranzicioni i
FSK-së në ushtri?
Rama: Në opinion do të vërehet
shumë shpejt sepse në muajin e
ardhshëm do ta kemi kampanjën
e rekrutimit, ku do t'i marrim 650
rekrutë të ri. Gjysma e këtyre
rekrutëve të rinj do të fillojnë në
gjashtëmujorin e dytë të këtij viti,
pastaj do të fillojnë trajnimet.
Pjesa tjetër do t'i kryejë të gjitha
obligimet, ku do të bëhet 
përzgjedhja, kurse trajnimet që
janë të parapara do të fillojnë në
janar të vitit të ardhshëm. Kjo
bazuar edhe në planin tonë që ne
duhet t'i kemi 2 800 trupa aktivë
në vitin 2020. Në fakt, ne kemi
qenë ushtri, por kemi pasur atë
mangësinë ligjore. Natyrisht se në
bazë të ligjeve të reja ne do të
zhvillohemi. Trajnimet dhe ngritja
profesionale janë shumë të 
rëndësishme për mandatin e ri.
Por, kjo natyrisht se do kohë, 
trajnim, ekspertizë dhe përkrahje
nga partnerët tanë. Paralelisht me
këto ne do të shkojmë edhe me
pajisje, por qëllimi kryesor është
që ta përgatisim personelin që t'i
përdorim pajisjet që do të kemi në
bazë të mandatit të ri. Ne kot
mund t'i blejmë pajisjet nëse nuk e
kemi personelin e trajnuar që ato
t'i përdorim.  

"Epoka ee rre": Kur do të fillojë pajisja
e ushtrisë me armatimin që i
takon sipas mandatit të ri?
Rama: Do të fillojë këtë vit. Këtë vit
kemi planifikimin tonë buxhetor,
por këto janë çështje pak më të
ndjeshme që nuk mund t'i themi
të gjitha për publikun. Por, ne nga
ky vit jemi në proces të
ndryshimeve të rregulloreve dhe
do të ketë mundësi dhe hapësirë
që ta ruajmë standardin që kemi
krijuar deri tani, qofshin ato në 
sistemin e armatimit, por edhe në
automjetet taktike, të blinduara,
infrastruktura që duhet të 
ndërtohet, depot etj. Ne kemi
planifikimin e buxhetit, kemi
objektivat tona, por kemi edhe
planin e projekteve kapitale.

"Epoka ee rre": Sfidë për ndërtimin e
ushtrisë është përmendur puna e
buxhetit. A do të keni buxhet të
mjaftueshëm për këtë tranzicion?
Rama: Planet tona janë të harmo-
nizuara me të gjitha institucionet

tona, duke përfshirë presidentin,
kryeministrin dhe Qeverinë.
Bazuar në planin tonë, ne kemi
kërkuar prej Qeverisë që 5.5 
milionë euro t'i kemi shtesë për
çdo vit. Por, edhe planet tona që i
përmenda më herët janë fleksibile,
varësisht prej situatës dhe mundësive
që do të vazhdojmë. Ne kemi
përkrahjen e Qeverisë dhe shumë
shpejt do të dalim me projekte
konkrete dhe varësisht prej
mundësive dhe kapaciteteve
financiare ne do të furnizohemi.

"Epoka ee rre": Prej fillimit të tranzi-
cionit të FSK-së është ngrehur
debati rreth raportit që tash e tutje
do ta ketë kjo forcë me KFOR-in.
Kur pritet t'i shqyrtoni raportet
mes këtyre dy institucioneve?
Rama: KFOR-i është në Kosovë në
bazë të Rezolutës 1244. KFOR-i
është partneri ynë dhe ne kemi një
bashkëpunim të jashtëzakonshëm
me të. Kemi pasur bashkëpunim
edhe në të kuluarën, kurse tani
vetëm sa e kemi thelluar këtë
bashkëpunim. Në vitin 2009 është
bërë transformimi i TMK-së në
FSK dhe këto kapacitete i kemi
ndërtuar bashkërisht me NATO-n,
ndërkaq në vitin 2013 këto
kapacitete janë njoftuar nga ana e
NATO-s. Të gjitha këto kapacitete
që i kemi aktualisht kanë qenë nën
përgjegjësinë e KFOR-it në fillim
dhe tashmë janë bartur gradualisht
te ne. Edhe ky procesi tjetër, që
jemi tani, gradualisht do të bartet.
Ne do të jemi të koordinuar me
KFOR-in, sepse është partneri ynë.
Nuk është në interesin tonë që të
kemi çështje të hapura me KFOR-in,
duke marrë parasysh se na ka
ndihmuar në kohët më të vështira
dhe po vazhdon të na ndihmojë
tani për ndërtimin e institucioneve
demokratike të vendit.  Ne do të
jemi transparentë dhe gjithçka do
ta bëjmë mbi bazën e koordinimit
me aleatët tanë. Unë kam qenë në
shumë kryeqytete të botës, duke
përfshirë Uashingtonin dhe
Brukselin. Qëllimi ynë ka qenë t'i
njoftojmë partnerët tanë me 
planet, idetë dhe zhvillimet që 
planifikojmë t'i kemi në të ardhmen.
Mbi bazën e kësaj transparence ne
kemi marrë edhe përkrahjen e 
partnerëve tanë strategjikë gjatë
procesit të tranzicionit.

"Epoka ee rre": Për shkaqe që tashmë
dihet, transformimi i FSK-së nuk u
përkrah publikisht nga NATO-ja. A
ka ndonjë ndryshim të raporteve
në mes të NATO-s dhe FSK-së prej
fillimit të mandatit të ri?
Rama: Duhet ta kuptojmë se
NATO-ja nuk njeh shtete. Vendet
anëtare të NATO-s njohin shtete.
Po ashtu, duhet ta kemi të qartë se
NATO-ja, sa është organizatë
ushtarake, është edhe organizatë
politike. Dihet botërisht se si i merr
vendimet. Fatkeqësisht, katër
vende anëtare të NATO-s nuk e
kanë njohur Kosovën. Ju siguroj se

përkrahjen e NATO-s e kemi pasur
nga fillimi. Këtë përkrahje e kemi
edhe tani. Ne e kemi Ekipin
Këshillues të NATO-s këtu në
Kosovë, në ministri dhe në forcë.
Pra, punojmë bashkërisht me ta.
Ky bashkëpunim do të vazhdojë
dhe vetëm do të thellohet pavarë-
sisht prej atyre deklarimeve. Ne e
kuptojmë edhe sekretarin e
përgjithshëm të NATO-s, sepse ata
duhet ta mbajnë një vazhdimësi të
brendshme brenda organizatës,
sepse çdo vendim i NATO-s duhet
të ketë konsensus. Pra, ne nuk
kemi asnjë çështje të hapur. E kemi
pasur përkrahjen e tyre dhe do ta
kemi edhe në të ardhmen.

"Epoka ee rre": Domethënë, nuk ka
kurrfarë ndryshimi të raporteve?
Rama: Absolutisht. Vetëm janë
shumë më të angazhuar dhe
shumë më të interesuar që 
të na përkrahin në procesin e
tranzicionit.

"Epoka ee rre": Moslargimi i taksës
për mallrat serbe flitet se mund të
ndikojë në raportet Kosovë -
ShBA. Është përmendur edhe
mundësia e ndërprerjes së 
ndihmës amerikane për FSK-në. A
i frikësoheni kësaj?
Rama: Kjo është çështje politike.
Mua nuk më takon ta komentoj.
Por, nuk shoh se ka ftohje të
bashkëpunimit të institucionit që
përfaqësoj me partnerët e
jashtëm. Ne kemi bashkëpunim të
jashtëzakonshëm me ShBA-në.
Jemi duke e bërë planin tri deri në
pesë vjet se cilat do të jenë
aktivitetet tona të përbashkëta me
ShBA-në dhe me vendet e tjera që
janë partnerë tanë. Ne kemi 14
marrëveshje bilaterale dhe jemi në
proces edhe të pesë ose gjashtë
marrëveshjeve të tjera. Në këtë
drejtim nuk shohim ndonjë 
problem. Nuk ka asnjë ftohje të
raporteve të FSK-së me ShBA-në.
Përkundrazi, jemi duke e thelluar
bashkëpunimin me këtë partner
strategjik, gjithmonë duke marrë
parasysh mandatin dhe misionin
e ri që do ta kemi.

"Epoka ee rre": Pra, deri më tani kjo
nuk ka pasur ndonjë ndikim?
Rama: Deri tani nuk kam parë
indikacione të tilla dhe nuk 
guxojmë as të mendojmë se mund
të vijmë në atë pozitë. Pra, nuk
kam parë asnjë indikacion të 
ftohjes së raporteve, por për çdo
ditë jemi duke u përkrahur më
shumë. Jemi në fazën planifikuese
për aktivitetet e përbashkëta që do
t'i kemi. Nuk ka asnjë shqetësim
për këtë çështje.

"Epoka ee rre": Nuk besoni se këto
çështje politike do të mund të
ndikojnë në raportet e FSK-së me
partnerët e saj? 
Rama: Jo. Nuk do të vijmë në atë
pozitë. Të jeni të sigurt.

hkëpunimin me ShBA-në

Faton DDËRMAKU

PRISHTINË, 225 JANAR - Shefi i
grupit parlamentar i Lidhjes
Demokratike të Kosovës (LDK),
Avdullah Hoti, ka mbajtur të
premten konferencë, në të cilën
ka folur për zhvillimet politike
dhe ekonomike në vend. Duke
folur për taksën 100 për qind
ndaj produkteve të Serbisë, ai
ka thënë se shteti i Serbisë
meriton taksë shumë më të
lartë se kjo që është vendosur.
Por, sipas tij, kjo taksë është
bërë strehimore për Qeverinë
Haradinaj. "Për Qeverinë
Haradinaj taksa 100 për qind
është bërë strehimore për t'u
ikur problemeve. Taksa po i
mbulon dështimet e kësaj
Qeverie: edhe grevën e arsim-
tarëve, edhe revokimet e njo-
hjeve, edhe përçarjet rreth dia-

logut, edhe krizën e qeverisjes
lokale në komunat në veri, edhe
falimentimin e Telekomit, edhe
rënien e investimeve të
jashtme, edhe mosaprovimin e
buxhetit për vitin 2019", ka
thënë Hoti. Ai ka theksuar se kjo
taksë është bërë çelës për t'i
mbuluar problemet, por nuk po
i zgjidh ato. "Sa më shumë që
po përkeqësohet situata në
Kosovë, duke u paralizuar insti-
tucionet një nga një, aq më
shumë Qeveria po insiston në
taksën 100 për qind. Përveç tak-
sës 100 për qind, asgjë tjetër
nuk mund të ofrojë koalicioni
PAN për përmirësimin e gjend-
jes në Kosovë", ka thënë ai. 
Ndërkaq duke folur rreth proce-
sit të dialogut Kosovë - Serbi, ai
ka thënë se kurrë nuk ka pasur
më shumë paqartësi. "Vetëm
një gjë është e sigurt, angazhimi
i presidentit për shkëmbim të

territoreve. Sa më shpesh që
ekipi negociator po shkon në
Bruksel, më i paqartë po bëhet
në Prishtinë. Ekipi negociator
tash i ka hequr tabutë për temat
që do të dialogohen në
Bruksel", është shprehur Hoti.
Ai ka komentuar edhe grevën
në arsim dhe shëndetësi, duke
theksuar se grevat vetëm sa po
thellohen. "Është e qartë se
Qeveria i ka shkaktuar këto
greva me vendimin për
dyfishim të pagës për vete.

Zgjidhja është e qartë: (i)
Qeveria ta anulojë vendimin
për rritje të pagës për vete dhe
(ii) Ligji i pagave të tërhiqet dhe
të rishkruhet nga fillimi në kon-
sultim me të gjitha kategoritë e
punësuarve në sektorin pub-
lik", ka thënë ai. 
Hoti në këtë konferencë për
media ka folur edhe për
mosemërimin e anëtarëve të
KQZ-së ana e presidentit. "Ne
vlerësojmë se me qëllim po
bllokohet KQZ-ja tash e dhjetë

muaj. Dhjetëra të zgjedhur
nëpër kuvende komunale dhe
një deputet i Kuvendit të
Kosovës presin të certifikohen
nga KQZ-ja. Presidenti e ka
obligim kushtetues këtë gjë dhe
nuk mund t'i ikë. Nuk është në
diskrecionin e tij të veprojë mbi
baza të pazareve politike. Ai
duhet të veprojë vetëm në bazë
të Kushtetutës, ndryshe do të
përballet me Gjykatën
Kushtetuese", ka deklaruar
Hoti.

Hoti: KQZ-ja po bllokohet me qëllim

Qendresa RRAMA

PRISHTINË, 225 JANAR - Ministri i
Drejtësisë, Abelard Tahiri, së
bashku me shefen e Zyrës së 
BE-së në Kosovë, Nataliya
Apostolova, dhe kryeprokurorin
e Shtetit, Aleksandër Lumezi,
kanë hapur të premten 
punëtorinë për Ligjin e ri për
Kompetencat e Zgjeruara për
konfiskimin e pasurisë së fituar
me vepër penale, mbështetur
nga projektit i BE-së: "Mbështetje
e vazhduar institucioneve të
Kosovës për luftimin e krimit të
organizuar, korrupsionit dhe

ekstremizmit të dhunshëm". 
Punëtoria, e cila është pjesë e
agjendës "Drejtësia 2020", sipas
ministrit Tahiri, u mundëson
organeve ligjzbatuese kuptimin
sa më të mirë të normave ligjore
që atyre u janë vënë në 
dispozicion për ta luftuar krimin
e organizuar dhe korrupsionin.
Ministri Tahiri ka theksuar se
konfiskimi i pasurisë së fituar me
vepër penale ka qenë një ndër
pikat më të dobëta të institucioneve,
e kritikuar edhe në tri raporte për
vendin të Komisionit Evropian,
andaj dhe është punuar së
bashku me BE-në për 
përmirësimin e legjislacionit dhe

mekanizmave të nevojshëm për
adresimin e kësaj çështje.
"Tashmë Republika e Kosovës ka
arritur të ketë një bazë ligjore, e
cila hetuesve dhe prokurorëve
tanë u jep mundësi dhe 
instrumente shtesë, që do ta
nxjerrin shtetin tonë më mirë në
ranglistën e shteteve që kanë
pasur sukses për konfiskimin e
pasurisë së fituar me vepër
penale. Pa dyshim, si qytetar i
këtij vendi, presim që viti 2019 të
jetë vit që do të japë rezultate
shumë më të fuqishme sesa në
vitet më parë", ka thënë ministri
Tahiri. 
Ai ka potencuar se në kuadër të

Agjendës "Drejtësia 2020" do të
mbikëqyret zbatimi i këtij 
ligji meqë rritja e numrit të 
gjyqtarëve, prokurorëve,
bashkëpunëtorëve profesionalë
dhe e hetuesve, e bënë më
efikase luftën kundër krimit dhe
korrupsionit. "Mendoj se mënyra
më e mirë për ta dobësuar fuqinë
e grupeve kriminale, qofshin në
politikë apo në biznes, kudo që
janë, është nëse ne arrijmë ta
konfiskojmë pasurinë e tyre. Jam
i bindur se këto grupe do të
dobësohen dhe shteti do të dalë
triumfues karshi tyre", ka 
theksuar ministri Tahiri.
Në Ligjin e ri për Kompetencat e

Zgjeruara është shtuar numri i
veprave penale për të cilat vlen
konfiskimi, është zgjeruar 
konfiskimi jo vetëm për të 
pandehurin, por edhe për palët e
treta nëse nuk janë blerës bona
fide të asaj pasurie, si dhe është
bërë sistem proporcional në
dëshminë e barrës së provës.
Sipas ligjit të ri, prokurori duhet
të dëshmojë se pasuria e listuar
për verifikim është pasuri e të
pandehurit, ndërsa i pandehuri
duhet të dëshmojë se atë pasuri
e ka përfituar me burime të
ligjshme, për të cilat duhet të
ofrojë prova, në të kundërtën, ajo
konfiskohet nga Gjykata.

Tahiri: Fuqia e grupeve kriminale në politikë e biznes
dobësohet vetëm me konfiskimin e pasurisë

Shefi i grupit parlamentar i Lidhjes
Demokratike të Kosovës (LDK), Avdullah
Hoti, ka thënë të premten, në një konferencë
për media, se presidenti Hashim Thaçi është
duke e bllokuar me qëllim emërimin e anë-
tarëve në KQZ. Ai ka thënë se nuk është në
diskrecionin e tij të veprojë mbi baza të
pazareve politike

Shqipe HHETEMI

PRISHTINË, 225 JANAR - Ambasada
e Shteteve të Bashkuara të
Amerikës (ShBA) në Prishtinë
nëpërmjet një deklarate për
media ka kërkuar të premten
pezullimin e menjëhershëm të
taksës ndaj produkteve të
Serbisë.  Sipas ShBA-së, pezul-
limi i kësaj takse është një
masë e nevojshme për ta
rimëkëmbur momentumin në
procesin e dialogut.
"Thërrasim hisedarët nga
Kosova dhe të tjerët nga rajoni
që të tregojnë përkushtim ndaj
normalizimit, paqes dhe sta-
bilitetit rajonal dhe ndaj lëviz-
jes nëpër shtegun drejt inte-
grimit evropian. Ne rithekso-
jmë pikëpamjen tonë se një
pezullim i menjëhershëm i tar-
ifës në importet nga Serbia dhe
Bosnja është një masë e nevo-
jshme për ta rimëkëmbur
momentumin në procesin e
Dialogut. Presim edhe nga
hisedarët e tjerë t'i ndërmarrin
masat e tyre konstruktive",
është thënë në deklaratën e
ShBA-së. 
Ambasada e ShBA-së ka vlerë-
suar se pengesat nga anash
dhe refuzimi për t'i pezulluar

tarifat janë kundër interesave
të ShBA-së. "Disa komentatorë
dhe politikanë sugjeruan që
statusi i Kosovës si shtet i
pavarur dhe sovran, afërsisht i
rreshtuar me Shtetet e
Bashkuara, do ta mbrojnë atë
nga të gjitha pasojat e
vendimeve të tij në arenën
ndërkombëtare. Ne këshillo-
jmë kundër të supozuarit se
Kosova apo cilido mik tjetër i
Shteteve të Bashkuara mund të
ndërmarrë veprime që janë
kundër interesave tona
strategjike pa u ballafaquar me
pasojat për marrëdhënien tonë
bilaterale", është thënë në
deklaratën e Ambasadës së
Amerikës. 
Nëpërmjet kësaj deklarate,
Shtetet e Bashkuara të
Amerikës kanë bërë me dije se
mbështesin plotësisht dialo-
gun ndërmjet Kosovës dhe
Serbisë të udhëhequr nga
Bashkimi Evropian. "Një mar-
rëveshje gjithëpërfshirëse dhe
me dobishmëri të ndërsjellë
është në interesin strategjik të
Shteteve të Bashkuara. Siç
komunikoi presidenti Trump
në letrën e tij presidentit Thaçi:
'Ju nxis juve dhe udhëheqësve
të Kosovës që ta shfrytëzoni
këtë moment unik, të flisni me

zë të unifikuar gjatë bised-
imeve të paqes dhe që të përm-
baheni nga veprimet që mund
ta bëjnë më të vështirë arritjen
e një marrëveshjeje'", është
theksuar më tutje në deklaratë.
ShBA-ja ka inkurajuar të gjitha
partitë politike që të kontribuojnë
në mënyrë konstruktive në këtë
proces. "Sikurse ka treguar
edhe historia e re, Kosova është
e suksesshme kur bashkohet
nga brenda dhe hyn në partneritet
me Shtetet e Bashkuara dhe 
BE-në. Ne inkurajojmë të gjitha
partitë politike që të kontribuojnë
në mënyrë konstruktive në këtë
proces. Veprimet që minojnë
dialogun, pengesat nga anash
dhe refuzimi për t'i pezulluar

tarifat - gjitha këto shkojnë
kundër interesave të ShBA-së.
Ajo çka është e nevojshme tani
është një lidership i guximshëm
për t'i promovuar qëllimet tona
të përbashkëta. Kjo është ajo që
na ndihmon neve për të 
mbajtur një marrëdhënie të
fortë bilaterale", është theksuar
në deklaratën e Ambasadës së
ShBA-së. 
Por ndaj kësaj deklarate ka
reaguar kryeministri Ramush
Haradinaj, i cili ka thënë se
Kosova është e interesuar ta
pezullojë taksën vetëm nëse ka
gatishmëri nga Serbia për ta
njohur pavarësinë e Kosovës.
"Jo, nuk ka diçka të kësaj natyre.
Ne kemi hyrë në disa dimen-

sione të reja në politikë në
Kosovë. Do të thotë, këtë vit shu-
micën e kohës do t'ia kushtojmë
ekonomisë. Marrëdhëniet
ekonomike Kosovë - Serbi janë
të rëndësishme, ndonjëherë
kanë për t'u rregulluar, por
duhet për t'u prirë edhe mar-
rëdhëniet politike. Pra, pa një
marrëveshje politike Kosovë -
Serbi është zor për t'i rregulluar
marrëdhëniet e tjera. Ne jemi të
hapur dhe të interesuar për ta
pezulluar taksën nëse ka 
gatishmëri për t'u rregulluar
marrëdhëniet Kosovë - Serbi, që
nënkupton edhe njohja e
Kosovës", ka deklaruar
Haradinaj pas vizitës në 
kompaninë "M-Technologie".

Ambasada e ShBA-së kërkon 
pezullimin e taksës

PRISHTINË, 225 JANAR (ER) -
Sindikata e Bashkuar e Arsimit, e
Shkencës dhe e Kulturës
(SBAShK) ka njoftuar se raportet
e arritura nga Këshilli Qendror
Grevist, komunal dhe univer-
sitetet, tregojnë se edhe në ditën
e dhjetë të punësuarit në tërë
sektorin e arsimit të Kosovës
ishin në grevën e tyre. Sipas
SBAShK-ut, greva do të vazhdojë
deri në realizimin e kërkesave për
ndryshim të koeficienteve në tërë
sektorin e arsimit. "Sot ministri
Bytyqi ka ftuar në një takim për-
faqësuesit e SBAShK-ut, për të
debatuar për gjendjen aktuale në
sistemin arsimor. Ai është
deklaruar se do të angazhohet që
në të ardhmen koeficientet të
ngrehën pasi të jetë bërë perfor-
manca dhe gradimi i punëtorëve
të arsimit, por nuk ka dhënë
ndonjë zgjidhje për koeficientet
aktualë të cilët mbeten shumë të

ulët në sektorin e arsimit, ku për
këtë propozim është biseduar me
kryetarët komunalë të
sindikatave dhe me anëtarët e
Këshillit Drejtues të SBAShK-ut të
cilët me këmbëngulësi kërkojnë
që koeficienti aktual të rritet
sipas kërkesave, aq më tepër
duke pasur parasysh që koefi-
cientet, edhe nëse mbeten deri
në 10, është përsëri koeficienti i
arsimit në fund të tabelës", është
bërë me dije në njoftimin e
SBAShK-ut. 
Kryetari i SBAShK-ut, Rrahman
Jasharaj, është shprehur se është
çasti i fundit që duhet bërë 
zgjidhje për ngritjen së paku të 30
për qind të koeficienteve për tërë
sektorin e arsimit, nga çerdhet deri
në universitete në Projektligjin e
pagave. Sipas tij, pasi të bëhet kjo
zgjidhje atëherë mund të flitet se
çfarë do të bëhet në sistemin 
arsimor në të ardhmen.

SBAShK-u nuk tërhiqet nga greva

Ambasada e Shteteve të Bashkuara të
Amerikës (ShBA) në Prishtinë ka kërkuar
pezullimin e menjëhershëm të taksës ndaj
Serbisë. Në një deklaratë për medie kjo
ambasadë ka vlerësuar se pezullimi i kësaj
takse është një masë e nevojshme për ta
rimëkëmbur momentumin në procesin e 
dialogut.  Sipas ShBA-së, pengesat nga
anash dhe refuzimi për t'i pezulluar tarifat
janë kundër interesave të ShBA-së

PRISHTINË, 225 JANAR - Zyra
Kombëtare e Auditimit ka 
publikuar Raportin e auditimit të
performancës "Procedura me
negocim pa publikim të njoftimit
për kontratë". Auditimi ka 
evidentuar që përdorimi i proce-
durës së negociuar pa publikim të
kontratës nuk ishte arsyetuar
mjaftueshëm dhe autoritetet 
kontraktuese nuk i kishin shteruar
të gjitha mundësitë për ta shmangur
përdorimin e kësaj procedure.
Raporti thekson se asnjë 
nga autoritet kontraktuese të
audituara nuk kishin bërë analiza
të përfitimeve dhe kostove pas
zbatimit të kontratave dhe kështu
nuk kanë bazë mbi të cilën do të
mund t'i merrnin vendimet për
blerjet e radhës.
Rreth 65 për qind e kontratave të
audituara nëpërmjet procedurës
së negociuar ishin lidhur në

kushte minimale të konkurrencës,
prej tyre afër 47për qind me vetëm
një operator ekonomik dhe 18 për
qind e tyre me vetëm dy operator
ekonomik. Kjo mënyrë e
prokurimit të mallrave dhe 
shërbimeve si dhe punëve nuk
është transparente dhe nuk 
garanton se autoriteti kontraktues
ka marrë vlerë për paranë që ka
shpenzuar. Me disa përmirësime
në aspektin e hulumtimit të tregut
dhe të analizës së kontratave 
paraprake, autoritetet kontrak-
tuese të audituara do të mund të
siguronin konkurrencë më të lartë
dhe çmime më ekonomike. 
Besnik Osmani, Auditor i
Përgjithshëm, me rastin e 
publikimit të këtij raporti, ka
potencuar se "autoritetet kon-
traktuese duhet të ndërmarrin të
gjitha veprimet e nevojshme për
ta ulur përdorimin e procedurës
së negociuar pa publikim, në
mënyrë që prokurimet të jenë
transparente dhe ta sigurojnë

konkurrencë, rrjedhimisht edhe
çmime më ekonomike".
Konkluzionet e lartcekura janë si
rezultat i auditimit të 17
aktiviteteve të prokurimit të 
zhvilluara me procedurë të 
negociuar pa publikim të 
njoftimit për kontratë në katër
autoritete kontraktuese:
Ministrinë e Punëve të
Brendshme, Ministrinë e Arsimit,

të Shkencës dhe të Teknologjisë,
Doganën e Kosovës dhe
Sekretariatin e Komisionit
Qendror të Zgjedhjeve. Vlera e
përbashkët e këtyre kontratave
është mbi 21 milionë euro.
Zyra Kombëtare e Auditimit ka
rekomanduar institucionet e
audituara që të zhvillojnë
hulumtim të tregut për t'i iden-
tifikuar furnizuesit potencial

dhe ofertën e tyre, të bëjnë
vlerësim të duhur të nevojave
dhe të shqyrtojnë produkte
alternative. Gjithashtu, duhet të
bëjnë një analizë të përfitimeve
dhe kostove pas zbatimit të
secilës kontratë në mënyrë që
vendimet e ardhshme për blerje
të jenë të bazuara në informata
të qëndrueshme që të sigurojnë
çmime më ekonomike.

Kontratat e negociuara me kosto më të
lartë se kontratat me procedurë të hapur

PRISHTINË, 225 JANAR (ER) - Kryetari
i Kuvendit të Kosovës, Kadri
Veseli, ka pritur të premten në një
takim drejtuesit e odave
ekonomike, të bizneseve, të
prodhuesve si dhe të shoqatave
të tjera nga fusha e ekonomisë.

Me këtë rast, Veseli ka premtuar
mbështetje për bizneset vendore.
Ai ka thënë se mbështetja për
bizneset është mbështetje për
ushtrinë dhe çdo segment tjetër i
shtetit të Kosovës.
Ishte konstatim i përbashkët i

përfaqësuesve të institucioneve
ekonomike, se Kuvendi duhet të
miratojë ligje edhe më
favorizuese për bizneset, për
eksport dhe për investime të cilat
do të gjenerojnë vende të reja të
punës.

Në këtë takim është arritur
pajtueshmëri që të funksionali-
zohet Zyra e Komunitetit të
Bizneseve brenda Kuvendit të
cilën do të drejtojë kryetari i Odës
Ekonomike të Kosovës, Berat
Rukiqi. Për të gjetur modalitete të

reja në mbështetje të bizneseve
vendore, javën e ardhshme do të
mbahet një konferencë pune, në
të cilën do të marrë pjesë
kryeparlamentari Veseli dhe për-
faqësuesit e institucioneve
ekonomike vendore.

Veseli takoi përfaqësuesit e odave
ekonomike, u premton mbështetje

Në mungesë të analizave të mjaftueshme,
vlerësimit të nevojave dhe njohjes së tregut,
autoritetet kontraktuese kanë lidhur marrëveshje
kontraktuese nëpërmjet procedurës së negociuar
e cila në disa raste kishte rezultuar me kosto më
të lartë për shërbimet/mallrat e pranuara sesa
kontratat paraprake me procedurë të hapur apo
mundësitë që ishin në treg

PRISHTINË, 225 JANAR (ER) -
Kryetari i Lëvizjes për Bashkim
(LB), Valon Murati, ka thënë të
premten se greva e arsimtarëve
është duke e përmbyllur javën e
dytë dhe zgjidhja nuk po duket
në horizont. "Kërkesat e arsim-
tarëve janë të drejta, ashtu siç
është e vërtetë se nxënësit po
dëmtohen shumë në këtë situ-
atë. Oferta e Qeverisë për rritje

të pagave ishte e pam-
jaftueshme, sidomos nën
dritën e rritjes së pamenduar të
pagave për vetveten, numrit
enorm të ministrave, zëvendës-
ministrave e stafit tjetër përcjel-
lës edhe vështirë e pranueshme
jo vetëm nga arsimtarët, por
edhe nga shoqëria", ka shkruar
Murati në llogarinë e vet në
"Facebook". Ai ka thënë se kjo

dëshmon se si një veprim i
pamenduar qeveritar mund të
shkaktojë një kaos zinxhiror në
funksionimin e tërë hallkave të
shtetit dhe shoqërisë. "Duke
qenë se kjo çështje duhet të
zgjidhet me Ligjin për pagat, e
ky ligj është në procedura par-
lamentare, ftoj të gjithë aktorët
të përfshihen në një dialog të
thellë social. Qeveria, të gjitha

partitë parlamentare, pozitë
dhe opozitë, si dhe SBAShK-u
të fillojnë një dialog i cili do të
rezultonte me rishikimin dhe
balancimin e koeficienteve, me
ç'rast do të rriteshin ato për
arsimtarët, mjekët etj. dhe do të
zvogëloheshin për qeveritarët.
Fillimi i këtij dialogu do të duhej
të përcillej me ndërprerjen e
grevës", ka thënë Murati.

LB-jja kkërkon qqë ttë rrishikohen kkoficientet ee lligjit ttë ppagave

Albulena SS. MMAVRAJ

PRISHTINË, 225 JANAR - Qeveria e
Kosovës në mbledhjen e së
premtes ka miratuar projekt-
statutin e Shoqërisë Aksionare
"Trepça", i propozuar nga Bordi
Mbikëqyrës. Versioni i ri i projekt-
statutit dërgohet në Kuvendin e
Republikës së Kosovës. Statuti për-
cakton themeluesit e shoqërisë
aksionare, aksionet e tyre, veprim-
tarinë, strukturën organizative,
kapitalin themeltar, menaxhimin,
afarizmin dhe të gjitha çështjet
organizative që lidhen me kom-

paninë. 
Emërtimi i shoqërisë aksionare
është "Trepça" sh. a. dhe selia e saj
është në Parkun Industrial të
Mitrovicës. Miratimi statusit të
shoqërisë aksionare "Trepça" sh. a.
do ta mundësojë zbatimin e Ligjit
për Trepçën dhe versioni i miratuar
sot është në pajtueshmëri të plotë
nga të gjithë aktorët që ndikohen
nga kjo kompani. Edhe Komisioni
për Zhvillim Ekonomik,
Infrastrukturë, Tregti, Industri dhe
Zhvillim Rajonal me shumicë
votash ka miratuar të premten
draft-statutin për "Trepçën", i cili
pritet të votohet seancën e 31

janarit.
Deputetja e Lidhjes Demokratike
të Kosovës (LDK), Hykmete
Bajrami, ka pyetur ministrin e
Zhvillimit Ekonomik, Valdrin Lluka,
lidhur me fabrikën e pajimeve dhe
përfshirjen e këtij aseti në statut.
"Unë kam lexuar që fabrika e
pajimeve nuk është përfshirë. A
është përfshirë ky aset? Dhe çfarë
do të ndodhë me listën e aseteve që
AKP-ja ka bërë një inventar", ka
pyetur ajo.
Ndërkaq ministri i Zhvillimit
Ekonomik, Valdrin Lluka, ka thënë
se draftstatuti i "Trepçës" do të jetë i
ndryshueshëm në mënyrë që t'i
përshtatet zhvillimit të kësaj ndër-
marrje. "Fillimisht kam deklaruar
se fabrika e pajimeve ka qenë
jashtë, por ajo tash është e përfshirë
në draft-statut. Statuti është doku-
ment që mund të ndryshohet. Nuk
është dokument që ka për të pasur
vështirësi në ndryshimin e saj.
Aseteve ka për t'iu bërë një vlerësim
nga një kompani e jashtme e
pavarur",  ka thënë Lluka.

Qeveria dhe Komisioni për Zhvillim miratuan
draftin e ri të statutit të ‘Trepçës’

Statuti i shoqërisë aksionare "Trepça" 
përcakton themeluesit e shoqërisë aksionare,
aksionet e tyre, veprimtarinë, strukturën 
organizative, kapitalin themeltar, menaxhimin,
afarizmin dhe të gjitha çështjet organizative që
lidhen me kompaninë. Emërtimi i shoqërisë
aksionare është "Trepça" sh. a. dhe selia e saj
është në Parkun Industrial të Mitrovicës

Kryesuesi i Bordit të "Trepçës",
Ardian Syla, pas dhënies së
dritës jeshile të premten në
Qeverinë e Kosovës dhe në
Komisionin për Zhvillim
Ekonomik, Infrastrukturë,
Tregti, Industri dhe Zhvillim
Rajonal, ka thënë se ky vendim
paraqet progres për "Trepçën".
Ai ka thënë se në mbledhjen e
Komisionit për Zhvillim
Ekonomik, Infrastrukturë,
Tregti, Industri dhe Zhvillim
Rajonal u hap rruga për
dërgimin e statutit të "Trepça",
sh. a. për në seancën plenare të
Kuvendit të Kosovës, pas 
rekomandimit pozitiv të dhëna
nga të gjithë deputetët e këtij
komisioni. "Pas këtij votimi ka
mbetur vetëm edhe një hap

deri në funksionalizimin e plotë
të 'Trepça', sh. a., e që është
votimi i statutit të 'Trepça' sh. a.
nga Kuvendi i Republikës së
Kosovës, procedurë kjo e 
paraparë me Ligjin për
'Trepçën'", ka thënë Syla. Ai ka
falënderuar anëtarët e Bordit
Mbikëqyrës, Ministrinë e
Zhvillimit Ekonomik,
Komisionin për Zhvillim
Ekonomik për këtë angazhim
rreth draftstatutit. "Apeloj që të
ketë konsensus të plotë nga të
gjitha grupet parlamentare gjatë
votimit të draftstatutit në
Kuvendin e Republikës së
Kosovës, në seancën e paraparë
për miratim të statutit të 'Trepça
sh. a.'", ka shkruar Syla në 
llogarinë e vet në "Facebook".

Syla apelon për konsensus
politik për draft-statutin

final të "Trepçës"

KAÇANIK, 225 JANAR (ER) - Kryetari i
Komunës së Kaçanikut, Besim
Ilazi, ka pritur në takim përfaqë-
suesin e Ambasadës së Japonisë
në Kosovë, asistentin e granteve
për projekte, Mark Rodiqi.
Kryetari Ilazi fillimisht ka shpre-
hur falënderimet për përkrahjen
e Qeverisë japoneze dhënë
Komunës së Kaçanikut në 
sektorin e shëndetësisë. Ai ka
thënë se Komuna e Kaçanikut do
të aplikojë në grantet e Qeverisë
japoneze, duke shprehur
përkushtimin profesional të stafit

ekzekutiv dhe administrativ për
kompletim të dokumenteve të
nevojshme. 
Kryetari Ilazi ka theksuar se 
prioritet i kësaj komune mbetet
menaxhimi i mbeturinave, duke
shtuar se interesimi i tyre është që
të aplikojnë për grante në këtë
fushë. Vitin e kaluar Qeveria
japoneze i ka dhuruar donacion
Qendrës Kryesore të Mjekësisë
Familjare në Kaçanik një
autoambulancë dhe një minibus
për bartjen e pacientëve me
dializë.

Komuna ee KKaçanikut ëështë ee ggatshme ppër ttë aaplikuar nnë ffondet ee QQeverisë jjaponeze

JUNIK, 225 JANAR (ER) - Me rastin
e 22-vjetorit të rënies së
heronjve të kombit: Edmond
Hoxha, Zahir Pajaziti dhe
Hakif Zejnullahu, nën përku-
jdesjen e kryeministrit të

Kosovës, Ramush Haradinaj,
dhe nën organizimin e
Komunës së Junikut, më 30
janar, në orën: 11:00, në sallën
e Kuvendit Komunal të
Junikut do të mbahet akade-

mi përkujtimore për tre
heronjtë. Të pranishëm në
këtë akademi do të jenë
kryeministri Ramush
Haradinaj dhe kryetari i
Kuvendit, Kadri Veseli.

Më 30 janar në Junik mbahet
akademi përkujtimore për
Edmondin, Zahirin dhe Hakifin

SKENDERAJ, 225 JANAR (ER) - Në
sallën e Kuvendit Komunal të
Skenderajt është mbajtur
sesioni informues me qytetarë,
ku është hapur thirrja për
aplikim për mbështetje finan-
ciare, për bizneset e reja dhe
ato ekzistuese, nga granti i
Ministrisë së Zhvillimit Rajonal. 
Kryetari i Skenderajt, Bekim
Jashari, u ka bërë thirrje qyte-
tarëve të aplikojnë me projekt-
propozime për hapje të bizne-
seve. "Ju inkurajoj të gjithëve që
keni ide për hapje të biznesit,
që ta shfrytëzoni këtë mundësi

dhe të aplikoni për përkrahje
financiare nga Ministria e
Zhvillimit Rajonal", është
shprehur Jashari.  
Qëllimi i kësaj thirrjeje është
zhvillimi socio-ekonomik
rajonal përmes zhvillimit të
ndërmarrësisë. Ministria e
Zhvillimit Rajonal synon që
përmes granteve t'i mbështesë
bizneset e reja dhe ato
ekzistuese, që synojnë krijimin
e vendeve të reja të punës dhe
rrjedhimisht zvogëlimin e
papunësisë për të rinjtë e
Skenderajt.

Hapet thirrja për
mbështetje financiare të
bizneseve në Skenderaj

PRISHTINË, 225 JANAR (ER) - Policia
e Kosovës ka arrestuar tre 
persona të dyshuar dhe ka 
konfiskuar më shumë se 50
kilogramë substancë të
dyshuar narkotike.  
Drejtoria për Hetimin e
Trafikimit të Narkotikëve në
Drejtorinë e Përgjithshme të
Policisë në Prishtinë ka bërë me
dije se operacioni është 
ndërmarrë pas një hetimi 
disamujorë. Aksioni i Policisë
është zhvilluar në dy lokacione.
"Në rrugën Prishtinë - Gjilan

(në fshatin Ponesh) Policia e
Kosovës ka ndaluar automjetin
Mercedes me targa shqiptare,
që drejtohej nga i dyshuari (F.
Th.), i cili ishte së bashku me të
dyshuarin tjetër (Xh. H.), të dy
meshkuj me shtetësi shqiptare
dhe pas proceduarve të 
kontrollit në bagazhin e autom-
jetit në fjalë është gjetur një sasi
prej mbi 52 kg, sasi e dyshuar e
substancës narkotike e llojit
marijuanë", është thënë në
njoftimin për media. 
Po të enjten, sipas njoftimit të

Policisë, rreth orës 19:30, në
Gjilan është arrestuar i
dyshuari i tretë (L. M.) me
shtetësi serbe, i cili dyshohet se
kishte për ta pranuar 
substancën narkotike të
lartcekur. Ndërkaq, pos lëndës
narkotike, si prova materiale
janë sekuestruar: dy vetura,
katër telefona celularë, dy mijë
euro para kesh. Me vendim të
prokurorit kompetent të
dyshuarit janë dërguar në 
mbajtje për procedura të mëte-
jme ligjore.

Policia konfiskon 
mbi 50 kilogramë narkotikë,
arreston tre persona

Kryetari Ilazi ka theksuar se prioritet i kësaj
komune mbetet menaxhimi i mbeturinave,
duke shtuar se interesimi i tyre është që të
aplikojnë për grante në këtë fushë

Gazmend AABRASHI

Ndryshimi në Kosovë ka 
ndodhur më 9 shtator të vitit
2017, saktësisht para rreth një viti
e gjysmë me ardhjen e Ramush
Haradinajt në krye të Qeverisë së
Kosovës. Po ashtu, bashkë me
ardhjen e tij, ka ndryshuar edhe
mentaliteti qeverisës, nga një
mentalitet jodinamik, në një
mentalitet tepër dinamik, duke u
karakterizuar me një qeveri të
gatshme për marrjen e
vendimeve dhe veprimeve të
shpejta dhe konkrete për fusha
dhe çështje të ndryshme. Dihet
se në fillim si Qeveri e Kosovës

jemi përballur me disa procese
politike, të cilat i kanë shoqëruar
qeveritë e kaluara nga viti në vit,
duke mos u gjetur zgjidhje për to.
Temat, të cilat kanë marrë kohë
dhe është investuar mund i
madh, është edhe ajo për rati-
fikimin e Marrëveshjes për
Demarkacionin e Kufirit në mes
të Republikës së Kosovës dhe
Malin e Zi, e cila ishte bllokuar
për një kohë të gjatë. Po ashtu,
një pjesë të punës sonë e ka
dominuar edhe dialogu dhe
temat rreth dialogut mes
Republikës së Kosovës dhe
Serbisë në Bruksel. Tashmë për
këto bisedime vendi ynë ka një
ekip negociator me përfshirjen
edhe të opozitës.
Përfundimi i demarkimit të kufir-
it me Malin e Zi ka bërë që e gjithë
puna në kabinetin e kryeministrit
Haradinaj dhe në gjithë Qeverinë
e Kosovës të orientohet në
shtimin e agjendës ekonomike. 
Se 2019-ta është shpallur vit i
ekonomisë e ka thënë edhe

kryeministri Haradinaj dhe ashtu
do të jetë sepse ne do të fokuso-
hemi në krijimin e kushteve, në
rend të parë për bizneset vendore,
përmirësimin e ambientit e të
bërit biznes në vend e gradualisht
do të fokusohemi edhe në tërheq-
jen e investimeve të huaja, pasi që
si vend kemi kapacitete të mëdha
jo vetëm në fushën e energjisë,
por edhe në fusha të tjera.
Fillimi i punës për ndërtimin e
Termocentralit "Kosova e Re" i
parashikuar për në mars të këtij
viti, me një kapacitet prej 500
megavatëve, si dhe investimi prej
1.3 miliard eurosh deri në vitin
2023, kur edhe pritet të funksion-
alizohet do të kishte impute të
madh për ekonominë. Me fillim-
in e investimeve në projektin më
të madh në vend, përveç
punësimit të qytetarëve të
Kosovës, ky proces do të ishte
edhe një mesazh i mirë për
investitorët e huaj, të cilëve
përmes kësaj iu dëshmojmë se si
Kosovë dhe Qeveri e Kosovës,
kemi kushte dhe potencial të
madh për investime. Po ashtu,
përfundimi i këtij projekti do ta
bënte Kosovën vend, me një
imazh të sigurt dhe stabil në sytë
e të gjithë investitorëve të huaj.
Se këtë vit priten investime të reja
e dëshmon edhe Ligji për
Investime Strategjike, i cili në
mënyrë specifike trajton dhe ua
lehtëson punën investitorëve të
cilët dëshirojnë të investojnë në

vendin tonë. Tashmë janë 11
investitorë strategjikë në kuali-
fikim e sipër dhe gati dy miliardë
euro investime, ku shumica e tyre
janë të interesuar për të investuar
në sektorin e energjisë, trans-
portit, turizmit dhe fusha të tjera.

Fuqizimi ii bbizneseve
vendore

Si Qeveri e Kosovës nga fillimi i
mandatit i kemi pasur në fokus të
veçantë bizneset vendore, por
gjatë këtij viti do ta kemi një fokus
më të madh te bizneset, të cilat
merren me prodhim, duke kon-
tribuar kështu edhe në rritjen e
punësimit në vend.
Në fuqizimin e bizneseve, por
edhe në rritjen e punësimit dhe të
prodhimit ka ndikuar edhe taksa
prej 100 përqindësh për produk-
tet me origjinë nga Serbia dhe
Bosnja e Hercegovina, si shenjë
pakënaqësie për pengesat që u
bëhen bizneseve të Kosovës, por
edhe paralajmërim se Republika
e Kosovës ka institucione dhe
mund ta mbrojë vendin dhe biz-
neset e veta. 
Si Qeveri, por edhe si biznese
duhet të angazhohemi më shumë
për ta ulur shkallën e papunësisë,
e cila në vendin tonë, sipas të
dhënave të Agjencisë së
Statistikave të Kosovës, arrin në
afër 30 për qind. Po ashtu, duhet
ta rrisim prodhimin vendor që
dallimet mes eksporteve dhe

importeve mos të jenë kaq të
mëdha, si dhe të angazhohemi që
paraja e gatshme të investohet në
vendin tonë, e jo të vazhdojë të
eksportohet jashtë vendit.
Rritja e buxhetit për vitin 2019, në
shumën prej mbi 2.3 miliardë
eurosh, do të ndikojë edhe në një
rritje më të madhe ekonomike
gjatë këtij viti, e cila, sipas
parashikimeve tona, mund të
shkojë edhe në deri në rreth 5 për
qind, e cila nuk është e
mjaftueshme për gjendjen në të
cilën jemi, por si Republikë e
Kosovës do ta kemi rritjen më të
madhe ekonomike në krahasim
me vendet e rajonit.
Buxheti për vitin 2019, i cili
shumë shpejt pritet të kalojë në
Kuvendin e Kosovës, mundëson
një funksionim të mirë të shtetit,
siguron përkrahje për të gjitha
kategoritë nga arka e shtetit e, po
ashtu, siguron edhe financim të
projekteve ekzistuese infrastruk-
turore si dhe projekteve të reja
kapitale. Pra, nuk na mbetet tjetër
vetëm të punojmë fort dhe të
angazhohemi të gjithë me krejt
kapacitetet intelektuale e institu-
cionale, por edhe biznesore dhe
qytetare, që ta bëjmë edhe në
realitet vitin 2019, vit të
ekonomisë dhe punësimit.

(Autori ëështë KKoordinator
Nacional ppër BBallkanin

Perëndimor - BBP6 ddhe KKëshillin
për BBashkëpunim 

Rajonal - KKBR)

2019-ta, vit i ekonomisë 
dhe punësimit

PRISHTINË, 225 JANAR (ER) - "Kemi
nevojë për investime të huaja
në Kosovë, por investimet e
huaja i sjellin shembujt e suk-
sesshëm të investitorëve tanë,
sikur rasti i 'M-Technologie'. Ky
vërtet është një shembull i suk-
sesshëm", kështu ka thënë të
premten kryeministri Ramush
Haradinaj gjatë një vizite pune
që ka zhvilluar në fabrikën e
prodhimit dhe përpunimit të
xhamit "M-Technologie", ku
është pritur nga drejtori i kësaj
fabrike, Rrustem Pacolli, me
bashkëpunëtorë.
Kryeministri Haradinaj ka
thënë se kjo fabrikë është më e
mira e kësaj natyre jo vetëm në
Kosovë, por ndër më të mirat në
Evropë dhe botë. "Shohim
parametra më të mirë të mund-
shëm në këtë teknologji.
Prodhimet e kësaj kompanie
arrijnë dhe janë të pranuara në
të gjitha tregjet e botës", është
shprehur kryeministri
Haradinaj.
Duke përgëzuar për punën që
bën dhe për 200 të punësuar,

kryeministri Haradinaj ka thënë
se "M-Technologie" është ndër
nëntë eksportuesit më të mëd-
henj të vendit. "Jam i inkurajuar
me punën që bëjnë, edhe pse
kanë disa vështirësi, siç është
ajo me ngrohjen e hapësirës së

kompanisë, e cila ka mbi 20
mijë metra katrorë", ka thënë
Haradinaj, duke shtuar se është
bërë lirimi në lëndën e parë dhe
në pajisjet për prodhim, por
nuk është arritur të bëhet lirimi
për mazutin dhe se edhe ky

aspekt do të trajtohet me
kujdes. Po ashtu, kryeministri
Haradinaj ka thënë se, duke
qenë një kompani e cila po ecën
sigurt përpara, Qeveria do të
jetë pranë saj në çdo kohë.
Drejtori i kësaj fabrike, Rrustem

Pacolli, ka falënderuar kryemi-
nistrin Haradinaj për vizitën që i
ka bërë kompanisë, duke thënë
se kjo tregon për mbështetjen e
madhe dhe gatishmërinë e
kryeministrit për të qenë afër
bizneseve të vendit.

Haradinaj: Kemi nevojë për
investime të huaja në Kosovë

2019-ta është shpallur vit i ekonomisë dhe
ashtu do të jetë sepse ne do të fokusohemi
në krijimin e kushteve, në rend të parë për
bizneset vendore, përmirësimin e ambientit
e të bërit biznes në vend e gradualisht do të
fokusohemi edhe në tërheqjen e investimeve
të huaja, pasi që si vend kemi kapacitete të
mëdha jo vetëm në fushën e energjisë, por
edhe në fusha të tjera

UASHINGTON, 225 JANAR - Sekretari
amerikan i Shtetit, Mike Pompeo,
do t'u kërkojë vendeve anëtare të
Këshillit të Sigurimit të OKB-së ta
njohin udhëheqësin e opozitës
Juan Guaido si president i
përkohshëm i Venezuelës gjatë
një takimi urgjent që do të 
mbahet sot (e shtunë), ka 
njoftuar Departamenti i Shtetit.
"Sekretari Pompeo do t'u kërkojë
anëtarëve të Këshillit të Sigurimit
dhe bashkësisë ndërkombëtare ta

mbajnë paqen dhe sigurinë
ndërkombëtare duke njohur Juan
Guaido si presidentin kushtetues
të përkohshëm të Venezuelës dhe
do të kërkojë mbështetje për 
qeverinë kalimtare në përpjekjen
e tyre për ta rivendosur
demokracinë dhe sundimin e
ligjit", thuhet në deklaratë.
Takimi i Këshillit të Sigurimit u
kërkua nga Shtetet e Bashkuara,
pasi ShBA-ja dhe një numër
vendesh në rajon thanë se e 

njohin Guaidon si kreun e
përkohshëm të Venezuelës, si dhe
i kërkuan presidentit të 
kontestuar, Nicolas Maduro, të
largohej. Maduro është kritikuar
për shkeljen e të drejtave të 
njeriut dhe për trajtimin e
ekonomisë së Venezuelës.
Kërkesa ndaj Këshillit të Sigurimit
përballet me kundërshtimin nga
Rusia e cila ka shprehur
mbështetje për aleatin e saj
Maduro.

Kriza nnë VVenezuelë, SShBA-jja ddo ttë kkërkojë nnga KKS ii OOKB-ssë nnjohjen ee GGuaidos

UASHINGTON, 225 JANAR - Roger
Stone, një bashkëpunëtor i
presidentit të Shteteve të
Bashkuara, Donald Trump,
është arrestuar të premten nën
akuzat për veprimtari kriminale
që po i zhvillon këshilltari i

posaçëm, Robert Mueller.
Arrestimi i Stone u bë pasi ndaj
tij u ngrehën shtatë akuza,
njoftoi zyra e këshilltarit,
Mueller.
Stone, një bashkëpunëtor dhe
këshilltar i fushatës së presiden-

tit amerikan Trump, përballet
me një akuzë për pengimin e
një procedimi zyrtar, pesë akuza
për deklarata të rreme dhe një
akuzë për manipulimin e dësh-
mitarëve. Megjithatë, ai nuk
akuzohet për bashkërendim me

zyrtarë rusë, të cilët 
pretendohet se kanë ndërhyrë
në zgjedhjet presidenciale të
vitit 2016 në ShBA. Këto 
pretendime janë çështja kyçe
me të cilën po merret këshilltari
i posaçëm Robert Mueller.

Arrestohet RRoger SStone, bbashkëpunëtor ii ppresidentit TTrump 

ATHINË, 225 JANAR - Parlamenti i
Greqisë ka ratifikuar marrëvesh-
jen me Maqedoninë për zgjidhjen
e kontestit të emrit. Për mar-
rëveshjen kanë votuar 153
deputetë nga 300 sa numëron
institucioni ligjvënës në Athinë.
Kundër kanë votuar 146 deputetë
të opozitës, ndërsa asnjë votë
abstenim. Votimit i ka paraprirë
një debat treditor i përcjellë me
akuza të shumta mes deputetëve
të partisë së kryeministrit grek,
Aleksis Tsipras dhe atyre të
Demokracisë së Re, të cilët mar-
rëveshjen e vlerësonin të
dëmshme. Janë mbajtur edhe
protesta të shumta nga grupe të
ndryshme, të cilat të enjten në
mbrëmje dogjën edhe flamurin

maqedonas.
Pas votimit të marrëveshjes,
Parlamenti grek duhet t'i njoftojë
shtetet anëtare të NATO-s se
tërhiqet nga bllokimi i pranimit të
Maqedonisë në NATO. Me këtë
marrëveshje, Maqedonia e ka
ndërruar emrin në Maqedoni e
Veriut, ndërsa Shkupi ka pranuar
se gjuha maqedonase është pjesë
e grupit të gjuhëve sllave dhe se
identiteti nuk ka asgjë të për-
bashkët me maqedonasit e
lashtë.
Marrëveshja ishte nënshkruar më
17 qershor 2018 në Prespë, me të
cilën edhe mbyllet kontesti 27-
vjeçar ndërmjet dy vendeve. Pas
ratifikimit të marrëveshjes nga
Parlamenti i Greqisë, kryeministri

i Maqedonisë ka përgëzuar
homologun e tij grek, Aleksis
Tsipras. 
"Gëzuar miku im, Aleksis Tspiras!
Së bashku me popujt tanë shkru-
am fitore historike. Le të jetë e
përjetshme Marrëveshja e
Prespës. Le të jenë të përjetshme
paqja dhe progresi në Ballkan dhe

Evropë", ka shkruar Zaev në
rrjetin social "Facebook".
Edhe zëvendëskryeministri për
Çështje Evropiane i Maqedonisë
së Veriut, Bujar Osmani,
vendimin e Parlamentit grek e ka
vlerësuar shumë të rëndësishëm
për të ardhmen e të dy vendeve,
ndërsa kryeministrin grek Tsipras

e ka përgëzuar për guximin,
vizionin dhe durimin e treguar
për procesin e ratifikimit të mar-
rëveshjes. "Urime për të gjithë ne,
mirënjohje për qytetarët e dy
vendeve. Ballkani sot fitoi dy fqin-
jë, miq të shkëlqyer, shembull për
të gjitha vendet e tjera të
Ballkanit", ka thënë Osmani.

Parlamenti grek ratifikon Marrëveshjen 
për emrin e Maqedonisë

BRUKSEL, 225 JANAR - Sekretari i
përgjithshëm i NATO-s, Jens
Stoltenberg, paralajmëroi të
premten se Rusia nuk po jep
ndonjë shenjë se do t'i respektojë
kushtet e një traktati të rëndë-
sishëm lidhur me raketat, të
epokës së Luftës së Ftohtë dhe se
e ardhmja e paktit është në rrezik,
ndërsa Shtetet e Bashkuara po
përgatiten të largohen nga traktati
javën e ardhshme. "Tashmë trak-
tati është në rrezik dhe, për fat të
keq, nuk kemi parë ndonjë shen-
jë të ndonjë ndryshimi të rëndë-
sishëm", u tha gazetarëve
Stoltenberg pasi kryesoi

bisedimet NATO - Rusi në
Bruksel.
Traktati i forcave bërthamore me
rreze të mesme veprimi i vitit
1987 ndërmjet Shteteve të
Bashkuara dhe Bashkimit
Sovjetik ndalon prodhimin, tes-
timin dhe dislokimin e raketave
tokësore dhe atyre balistike të afta
për të përshkruar distanca nga
500 në 5 500 kilometra.
Në informacionin që Pentagoni
ka ndarë me aleatët e NATO-s
pohon se sistemi i ri raketor i
Rusisë "9M729" shkel kushtet e
traktatit. Besohet se raketat që
disponon Rusia i japin mundës-

inë asaj të nisë një sulm
bërthamor në Evropë duke dhënë
sinjale të zbehta ose fare pa 
paralajmërim. Moska insiston se
raketat kanë aftësinë të përshko-
jnë distanca më të vogla se 500
kilometra.
Në muajin tetor presidenti
Donald Trump paralajmëroi se
Shtetet e Bashkuara do ta braktis-
nin traktatin për shkak të
dyshimeve se Rusia po e shkel atë.
Nëse Moska nuk do t'u përmba-
het kushteve të tij, Uashingtoni do
ta nisë procesin gjashtëmujor të
largimit nga pakti duke filluar prej
2 shkurtit.

NATO-ja paralajmëron Rusinë 

Pasi Parlamenti grek ka ratifikuar marrëveshjen
me Maqedoninë për zgjidhjen e kontestit të
emrit, kjo e fundit e ka ndërruar emrin në
Maqedoni e Veriut, ndërsa Shkupi ka pranuar
se gjuha maqedonase është pjesë e grupit të
gjuhëve sllave dhe se identiteti nuk ka asgjë të
përbashkët me maqedonasit e lashtë

BeyAb for bread
Risi, tani BEYAB-in mund ta gjeni edhe
nëpër dyqanet e Kosovës. BeyAb është

prodhim turk, dhe përpos tregut në Shqipëri
e Mal të Zi tani edhe në Kosovë.

PESHORJA
Në çift 

marrëdhënia
me partnerin
do të jetë e

mirë. Të dy do
të ndani të njëjtat mendime mbi

tema të caktuara dhe do 
planifikoni të ardhmen. Në planin

material do të fryjë një fllad i
ngrohtë.

AKREPI
Nën ndikimin
e Venusit do

të kërkoni
më shumë

qetësi në jetën
tuaj në çift. Në planin financiar

do të bënit mirë të mos 
e humbnisit vigjilencën dhe

maturinë.

SHIGJETARI
Jeta në çift

do të 
vazhdojë të
jetë e mirë

edhe gjatë
kësaj dite. Do të flisni hapur me
partnerin dhe nuk do t'i mbani

asnjë të fshehtë njëri-tjetrit.
Tregohuni sa më të arsyeshëm
në planin financiar gjatë kësaj

dite që mos keni tronditje.

BRICJAPI
Dita e

sotme do të
jetë e

dyzuar në
planin senti-

mental. Nga njëra anë do t'ia
shprehni ndjenjat partnerit, nga

ana tjetër do të tregoheni shumë
xheloz. Financat do të jenë pri-

oritet për ju.

UJORI
Do të jeni
sharmant,
joshës dhe
me humor

shumë të mirë
sot. Së bashku me partnerin do të
provoni përvoja të reja dhe do të
ndërmerrni sfida. Gjithçka do të

shkojë për mrekulli. Në planin finan-
ciar, fati do të jetë në anën tuaj.

PESHQIT
Nuk do t'ju
pëlqejnë

aspak 
rregullat

strikte në çift
dhe do të debatoni me partnerin

sot. Ulni sa t'i mundni 
shpenzimet në planin financiar
dhe menaxhoni me maturi të

ardhurat që keni.

DASHI
Përfitoni nga
kjo ditë për
të folur më
hapur me

partnerin tuaj
dhe për të sqaruar të gjitha

keqkuptimet që keni pasur. Për
sektorin e financave do të kujde-

seni më tepër dhe nuk do të
keni asnjë të papritur.

DEMI
Marrëdhënia

juaj me 
partnerin do
të jetë më e

mirë dhe më e
bukur gjatë kësaj dite. Do të 
tregoheni më të kuptueshëm

dhe do ta toleroni partnerin. Në
planin financiar duhet të 

përdorni një strategji tjetër nëse
doni t'ia dilni.

BINJAKËT
Ditë e mirë
kjo e sotmja

për të
dashuruarit.

Priten 
përmirësime në jetën në çift, pas

një periudhe jo fort të 
këndshme. Sektori i financave

do të jetë i brishtë.

GAFORRJA
Partneri do
të jetë më i
disponueshëm
gjatë kësaj

dite të kalojë
kohë me ju dhe t'ju bëjë të 

ndiheni sa më mirë. Klima në
planin financiar do të jetë e
favorshme për investime.

LUANI
Çiftet që

kanë pasur
probleme
kohët e 

fundit do ta
kenë të vështirë të krijojnë një
ambient të ngrohtë, megjithatë
nuk duhet të mërziten. Situata

financiare do të jetë e 
qëndrueshme.

VIRGJËRESHA
Do të

bashkëpunoni
mjaft me
partnerin

tuaj sot dhe
do t'i shprehni gjithçka atij pa
druajtje. Në fakt, edhe pse atij

nuk mund t'i pëlqejë diçka, është
gjëja më e mirë që mund të

bëni. Në plani financiar situata
do të jetë paksa delikate.

Ford Fiesta ka qenë një nga makinat më të shi-
tura dhe më të njohura në Evropë. Po shpreso-
het të bëhet sërish makina më e shitur në
Britaninë e Madhe në vitin 2019. Makina e
prodhuar në vitin 1978, që qëndroi në muzeun
e shkencës në Londër nga viti 1980 deri në
2017, do të dalë në ankand. Raportohet se Ford

Fiesta nuk ka ecur asnjëherë në rrugë publike.
Mjeti mund të dalë në shitje për 8 500 paund
muajin e ardhshëm.

E rrallë

Ford FFiesta ee vvitit
1978, ee ppa ppërdorur
del nnë aankand

FOTO E DITES

Kthehet djali prej shkolle dhe e pyet i ati:
- A e përmirësove atë njësh në matematikë,
bir?
- Jo baba, se është e shkruar me laps
kimik.

Punëtorët emigrantë indianë shihen duke ecur mbi një furrë me tulla
në Nepal. /AP/

E jashtëzakonshme 

B A R S O L E TA  E  D I T Ë S

Në ora 16:00
“THE GRINCH” 3D, 

I Animuar/Komedi/Familjar; 1 ore 30 min

Rolet: Benedict Cumberbatch, Rashida Jones,
Kenan Thompson, Cameron Seely, Angela

Lansbury, etj.

Regjia: Scott Mosier, Yarrow Cheney

Në ora  17:30
“THE NUTCRACKER

AND THE FOUR
REALMS” 3D

Aventure/Fantazi/Familjar; 1 ore 39 min

Rolet: Keira Knightley, Mackenzie Foy,
Eugenio Derbez, Mathew Macfayden,
Helen Mirren, Morgan Freeman, etj.

Regjia: Lasse Hallstrom, Joe Johnston

Në ora 19:30
“MORTAL

ENGINES” 3D,
Komedi; 1 ore 51 min

Rolet: Hugo Weaving, Hera Hilmar,
Robert Sheehan, Jihae, Ronan Raftery,
Leila George, Patrick Malahide, Stephen

Lang, etj.

Regjia: Christian Rivers

Në ora 22:00
“HUNTER KILLER”, 

Aksion/Aventure/Fantazi; 2 ore 08 min

Rolet: Gerard Butler, Gary Oldman,
Common, Linda Cardellini, Toby Stephens,

Michael Nyqvist, Caroline Goodall, etj.

Regjia: Donovan Marsh

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

Shitet sshtëpia mmë 
e sshtrenjtë nnë 
historinë ee SShBA-ssë
Shtëpia më e shtrenjtë në historinë amerikane u
shit për 238 milionë dollarë. Blerësi është Ken
Griffin, një investitor profesionist, i cili bleu
shtëpinë katërkatëshe (nga 50 në 53) në Central
Park South në ndërtesën e njohur si "bunkeri i
miliarderëve". Ndërtesa është një lloj klub privat
në të cilin ka dhoma private të ngrënies, një klub

sportiv, një bar lëngje, një bibliotekë dhe një
fushë basketbolli. Përveç investitorit, pak është i
njohur për blerësit e tjerë: ndër blerësit do të
kishte edhe Sting dhe gruaja e tij Trudie Styler.

Biznesmenja e njohur Kylie
Jenner me anë të disa pub-
likimeve në rrjetet sociale i

ka njoftuar konsumatorët e vet se
më 1 shkurt do ta promovojë

koleksionin e linjës kozmetike për
Shën Valentin. Edhe këtë herë si
duket Kylie do të jetë pjesë e kam-
panjës ku shihet se është e veshur
shumë bukur dhe e grymosur.

Kylie ddo tta ppromovojë 
koleksionin ee llinjës

kozmetike ppër SShën VValentin

Kelly Clarkson ka performuar
në koncertin e saj të parë të
turneut "Meaning of Life"

dhe lista e ekipit të saj tashmë
është zbuluar. Këngëtarja 36-
vjeçare, fituese e American Idol

dhe momentalisht trajnere e "The
Voice", do të jetë në turne
muzikore rreth Amerikës për dy
muajt e ardhshëm së bashku me
Kalsea Ballerini dhe Brynn
Cartelli.

Kelly nis turneun 
"Meaning of Life"

Reperi shqiptar kërkon
nuse për shtëpi

Ai është një nga reperët më të
pëlqyer nga publiku, këngët e
të cilit janë kthyer në hite, po

edhe ndër djemtë më tërheqës të
shoubizit. Bëhet fjalë për Seven
Saraçin, reperin i cili u komentua
shumë së fundmi për këngën
"Maria", në bashkëpunim me Tunën

dhe Vildane Zenelin. Seven duket se
është lodhur nga vajzat e
"Instagram"-it dhe ka thënë se po
kërkon një vajzë për shtëpi. "Modelet
e 'Instagram'-it janë të mbivlerë-
suara. Dua një vajzë për shtëpi, me të
pasme, që di të gatuaj mirë pite", ka
shkruar ai.

Joe Jonas bën tatuazh
këngën e grupit "Electric

Light Orchestra"

Këngëtari dhe aktori Joe Jonas ka
publikuar një fotografi në rrjetet
sociale ku njofton fansat se ai ka

bërë një tatuazh të ri në krahë. Ky 
tatuazh ka kuptimin e një pjese të
këngës  Mr. Blue Sky nga Electric Light
Orchestra e cila u realizua në vitin 1978.

Qendresa RRAMA

PRIZREN, 225 JANAR - Ministria e
Kulturës, Rinisë dhe Sportit tan-
imë do të jetë e pranishme zyr-
tarisht në qytetin jugor të
Kosovës, në Prizren. Në një cere-
moni të organizuar nga MKRS-
ja, të premten është bërë hapja e
zyrave të ministrisë në qendrën
historike të qytetit, në ish-objek-
tin e Rektoratit të Universitetit të
Prizrenit. 
Në ceremoni morën pjesë per-
sonalitete të shumta nga jeta
politike dhe kulturore e vendit.
Ndër të pranishmit në këtë

ngjarje, ku u përurua hapja e
zyrave të MKRS-së në Prizren,
ishin kryetari i Kuvendit, Kadri
Veseli, ministri i MKRS-së,
Kujtim Gashi, e deputetë të
Kuvendit të Kosovës. Me këtë
rast, ministri Kujtim Gashi ka
folur për rolin që do të ketë
Ministria e Kulturës, Rinisë dhe
Sportit në Prizren, duke e pasur
parasysh edhe rëndësinë his-
torike, kulturore dhe të
trashëgimisë që ka qyteti dhe
rrethina e tij.
Me këtë rast, ministri Gashi ka
thënë se sot kemi hapur edhe
zyrtarisht zyrat e MKRS-së në
qytetin historik të Kosovës në

Prizren. "Me qëllim të avancimit
dhe përkrahjes më të madhe
institucionale ndaj vlerave his-
torike, kjo zhvendosje u bë për të
qenë sa më afër qytetit më kul-
turor të Kosovës dhe nga sot zyr-
tarisht një pjese e stafit politik,
administrativ dhe profesional u
zhvendos në Prizren. Sërish
Prizreni, kryeqyteti historik i
shqiptarëve, na ka bashkuar,
kësaj here për t'i inauguruar
zyrat e MKRS-së në të cilat do të
punojnë një pjesë e kabinetit tim
ministror, si pjesë e fazës së parë
për ta sjellë Ministrinë e Kulturës
në Prizren dhe për ta jetësuar
premtimin elektoral të kryetarit
të Partisë Demokratike të
Kosovës, z. Veseli", u shpreh tutje
ministri.
Ministri Gashi hapjen e zyrave të
MKRS-së e konsideroi një ditë
feste për qytetarët e Prizrenit.

"Sot kryeqyteti i kulturës merr
epitetin e një qyteti administrativ
sepse atë që Qeveria e Lidhjes
Shqiptare te Prizrenit nuk arriti
ta bënte, Qeveria e Republikës së
Kosovës, shteti ynë, po e bën his-
tori", ka thënë Gashi. "Nga sot
MKRS-ja do të jetë afër festi-
valeve kulturore e afër traditës
sportive, për t'i mbështetur ato,
për ta ruajtur e mbrojtur
trashëgiminë e pasur kulturore.
Nga sot MKRS-ja është në
qytetin e Lidhjes Shqiptare të
Prizrenit, në qytetin e Bekim
Fehmiut, në qytetin e 'Dokufest'-
it, Zambakut të Prizrenit, qytetin
e diversitetit kulturor, komu-
nikimit kulturor ndërkombëtar,
në qytetin e shoqërisë 'Agimi' e
Ansamblit 'Emin Duraku', në
kryeqytetin shpirtëror të shqip-
tarëve, të patriotëve e heronjve si
Ymer Prizreni, Remzi Ademaj,

Xhevat Berisha, Agim Shala e
shumë dëshmorëve të UÇK-së",
ka thënë ministri Gashi në fjalën
e tij duke falënderuar kryetarin e
Kuvendit, Kadri Veseli, për
mbështetjen dhe premtimin e
mbajtur që në perlën e
trashëgimisë së kulturës, në
Prizren, ta sjellin Ministrinë e
Kulturës.
Ndërkaq kryetari i Kuvendit,
Kadri Veseli, ka thënë se prej sot
Prizreni do ta ketë qendrën e vet
përderisa ky s'do të jetë i vetmi
institucion që do ta ketë Prizreni.
"Sa herë që pyetem nga
ndërkombëtarët se cili është
vendi që duhet vizituar në
Kosovë, unë i them Prizreni. Ky
qytet është nyje e kombit tonë,
nyje e transformimit të një iden-
titeti të ri. Prizreni është interes i
një Kosove dhe jo i një partie", ka
thënë Veseli.

Hapen zyrtarisht zyrat e MKRS-së 
në qytetin e Prizrenit

PRISHTINË, 225 JANAR (ER) -
Qeveria e Republikës së Kosovës
në mbledhjen e së premtes ka
aprovuar raportin e punës të
vitit 2018 dhe planin e veprimit
të Koordinatorit Nacional për
Kulturë, Rini dhe Sport për vitin
2019. Raporti i punës dhe plani i
veprimit u prezantua para kabi-
netit qeveritar nga Koordinatori
Nacional për Kulturë, Rini dhe
Sport, Rexhep Hoti. 
Koordinatori Hoti ka folur për
Programin Nacional për Rininë
duke treguar për ecurinë e
implementimit si dhe për
rëndësinë e tij në stimulimin e
nxënësve. "Për herë të parë
Qeveria e Republikës së Kosovës

ka miratuar një program që
përfshinë të gjithë nxënësit pa
përjashtim dhe pa dallim. Në
kuadër të programit do të mba-
hen gara në fushën e diturisë,
sportit dhe kreativitetit kulturor
e mendimit kritik. Do të ndahen
mbi 30 000 shpërblime për të
gjithë fituesit e vendit të parë. Ky
program do t'i angazhojë dhe
ndihmojë edhe prindërit,
mësimdhënësit, drejtorët dhe të
gjithë shoqërinë", ka thënë
koordinatori Hoti. 
Ndërsa kryeministri Ramush
Haradinaj ka theksuar edhe një
herë mbështetjen që ai i ofron
koordinatorit Hoti për imple-
mentimin e këtij programi. "Sot

miratuam planin e veprimit të
Programit Nacional për Rininë
të Koordinatorit Nacional për
Kulturë, Rini dhe Sport. Është
një program për mbi 340 mijë
nxënës dhe mbi 110 mijë stu-
dentë andaj unë shfrytëzova
rastin që edhe në mbledhjen e
qeverisë të falënderoj z. Rexhep
Hoti për këtë", u shpreh kryem-
inistri Haradinaj. Hoti ka njoftu-
ar se gara në shkolla do të fillojë
në këtë gjysmëvjetor. Po ashtu,
Hoti ka pohuar se është përfun-
duar edhe drafti i Programit
Ndërshtetëror për Rininë për
Shqipërinë dhe Maqedoninë i
cili së shpejti do t'u prezantohet
këtyre shteteve.

Aprovohet raporti i punës dhe plani i
veprimit i koordinatorit Hoti

Nga dita e premte një pjesë e stafit politik,
administrativ dhe profesional e Ministrisë së
Kulturës, Rinisë dhe Sportit (MKRS) është
zhvendosur në qytetin e Prizrenit

Agim Ademi e priti Michail
Kassabovin 
Kryetari i Federatës së Futbollit të Kosovës,
Agim Ademi dhe sekretari i përgjithshëm, Eroll
Salihu, kanë pritur kryetarin e Federatës së
Futbollit të Bullgarisë, Michail Kassabov dhe
ambasadorin e Bullgarisë në Kosovë,
Nedialtcho Dantchev. Gjatë këtij takimi u
diskutua për marrëdhëniet ndërmjet dy 
federatave të cilat u vlerësuan të shkëlqyeshme
dhe u pajtuan që të vazhdohet thellimi i
bashkëpunimit të ndërsjellët. Po ashtu, temë
diskutimi ishin edhe dy ndeshjet kundër
Bullgarisë në kuadër të kualifikimeve për
Kampionatin Evropian dhe organizimi sa më i
mirë i tyre.

Hannoveri dhe Shtuttgarti e
kërkojnë Manajn 
Destinacioni i radhës për Rey Manajn mund të
jetë Bundesliga. Gianluca Di Marzio raporton
se për sulmuesin shqiptar të Albacetes kanë
shprehur interesim dy klubet gjermane,
Hannoveri dhe Stuttgarti. Manaj në këtë sezon
te klubi spanjoll ka treguar formë të lartë duke
shënuar 6 gola në 15 paraqitje. Albacete kishte
blerë Manajn nga Interi për dy milionë euro
dhe një ofertë më e lartë nga klubet gjermane
mund ta bindë klubin spanjoll që ta shesë sul-
muesin e talentuar shqiptar.

Atalanta "blindon" Gjimshitin 
Berat Gjimshiti ishte i lidhur me një kalim në
Turqi te Beshiktashi por, sipas asaj që raporton
"nau.ch", 25-vjeçari ka arritur një marrëveshje
me klubin nga Bergamo. Atij i skadonte kontra-
ta këtë verë, por ka arritur të nënshkruajë deri
më 2022. Vitin e shkuar ai bëri një sezon të
mirë me Beneventon në Serinë A. Atalanta
tashmë beson te mbrojtësi dhe kontrata e re
është shpërblimi.

Drita prezanton transferimet
Kampionia aktuale e Kosovës në futboll, Drita,
ka prezantuar transferimet e bëra në këtë afat
kalimtar. Transferimi i parë i Dritës është Denis
Haliti, i cili, pas një huazimi, rikthehet në
skuadër. Kampionët nga Gjilani e kanë trans-
feruar edhe Festim Krasniqin, i cili në sezonin
vjeshtor me plot sukses luajti për Besën e Pejës
në Ligën e Parë. Futbollisti i tretë është mbro-
jtësi i djathtë, Përparim Osmani-"Laqi", i cili
edhe në të kaluarën ishte pjesë e Dritës.
Sulmuesi Klajdi Burba është transferimi i
katërt i këtij afati kalimtar. Burba ishte pjesë e
grupmoshave U-17 dhe U-19 në Kombëtaren e
Shqipërisë. Ndërsa kampionët janë përforcuar
edhe në pozitën e portierit me Mario Kirev. Ky i
fundit është një portier me një karrierë shumë
të madhe, ku kishte edhe kontratë profesionale
me gjigantin italian, Juventusin. Ka luajtur
edhe në Bullgari, Qipro dhe Shqipëri. I fundit
është qendërmbrojtësi Sedat Berisha, i cili
ishte pjesë e Tiranës dhe në të kaluarën ka 
luajtur edhe për Bursasporin.

SHKURT 

Veton ZZYMBERI 

PRISHTINË, 225 JANAR - Futbollisti Fisnik
Papuqi është një nga lojtarët më të
mirë në futbollin e pasluftës, kurse
edhe sukseset që ka arritur ky 
futbollist janë të shumta. "Fisi" filloi
të merret me futboll qysh në moshën
tetëvjeçare, kurse debutim e ka bërë
në moshën 17-vjeçare në ndeshjen
Trepça '89 - Besa, nën drejtimin e 
trajnerit tashme të ndjerë Tahir
Vokshi. Papuqi të premten për
"Epokën e re" ka thënë se momentet
më të mira i kaluar në Besën e Pejës,
por edhe në skuadrën e Vëllaznimit
dhe Hysit kishte kaluar momente që
nuk do t'i harrojë gjatë gjithë jetës së
tij. "Normalisht se momentet më të
mira i kam kaluar në skuadrën e Besës
në vitet e arta të kësaj skuadre 
2002-2007. Momente të mira dhe të
paharrueshme kam pasur edhe në
Klubin e Vëllaznimit dhe te Hysi. Me
skuadrën e Vëllanzimit e kemi fituar
Kupën, por më ka mbetur merak që e
humbëm titullin dhe qyteti i Gjakovës
meriton shumë në futboll, pasi jeton
me Vëllaznimin. Ndërsa në skuadrën
e Hysit kemi kujtime të mira, pasi e
kemi fituar titullin e kampionit dhe
shoqëria ka qenë shumë e mirë", ka
thënë Papuqi. 
Mbrojtësi Fisnik Papuqi nuk është
anëtari i vetëm i familjes që ka luajtur
futboll, pasi me sukses të njëjtën gjë e
ka bërë edhe vëllai i tij më i vogël,
Florenti. "Fisi" ka treguar për gazetë
se është një kënaqësi e madhe kur
luan në një klub së bashku me vëlla,
pasi edhe rezultati nuk mungon.
"Është një ndjenjë e mirë që të luash
me vëllanë në një klub, por edhe në
një repart. Me Florentin ka qenë lehtë
të luash sepse ka qenë lojtar shumë
inteligjent edhe për atë arsye ta ka
lehtësuar mjaft shumë punën.
Normalisht se kur kuptohesh del
edhe i suksesshëm", ka treguar
Papuqi. 
Në ndeshjen miqësore në mes të 
përfaqësueses së Kosovës dhe
Kombëtares së Shqipërisë, Fisnik
Papuqi ka qenë një nga lojtarët që ka
treguar formën më të mirë dhe pas

ndeshjes trajneri i atëhershëm i 
kombëtares kuqezi, Gianni De Biasi, e
kishte lavdëruar mbrojtësin pejan.
"Ndeshja Kosovë - Shqipëri ishte një
ndër ndeshjet më emocionale në 
përfaqësuese që e kam luajtur dhe
kam kujtime të paharruara në për-
faqësuese. Kur është bërë pranimi i
Kosovës në UEFA dhe FIFA, unë kisha
një moshë të lartë dhe e dija se më
nuk mund të kontribuojë në përfaqë-
suese dhe është mëkat që mbas gjithë
atyre viteve të suksesshme nuk mund
të paraqitem në një ndeshje zyrtare
për Kosovën, por kështu e ka futbolli",
ka thënë Papuqi. 
Skuadra e Besës së Pejës, ku Papuqi
është zhvilluar si futbollist dhe arriti
t'i fitojë të gjitha trofetë e mundshëm
në futbollin e Kosovës, është duke
kaluar një krizë të thellë. Kjo skuadër
tash po bënë gara në Ligën e Parë dhe
do ta ketë vështirë rikthimin në elitë
për edicionin e ardhshëm, por Papuqi
shpreson se ditët e mira për 

ish-klubin të vijnë sa më shpejt të jetë
e mundur. "Do Zoti që Besa ta kalojë
krizën sa ma shpejt dhe të rikthehet
aty ku e ka vendin, sepse ky klub dhe
qyteti i Pejës nuk e meritojnë këtë
gjendje", ka shtuar ai. 
Pavarësisht prej moshës, Fisnik
Papuqi nuk është duke planifikuar të
pensionohet nga futbolli. Ai ka bërë
me dije se nuk mund ta parashohë
veten jashtë lojës së futbollit. "Jam
afër të mbush 36 vjeç dhe po ndihem
shumë mirë momentalisht, kurse
edhe sa do të luaj nuk e di, për faktin
se e kam të vështirë që ta largohem
nga loja e futbollit", ka shtuar mbro-
jtësi Papuqi, i cili, së bashku me Haxhi
Zekën, Fisnik Gashin, Ilir Nallbanin,
Fetim Kasapi, Valmir Bytyqi e të tjerë,
cilësohen si gjenerata e artë e klubit
pejan. "Unë mbaj kontakte të 
vazhdueshme me gjithë shokët e
gjeneratës që kemi qenë në ato vite të
arta për ne dhe klubin", ka 
përfunduar Papuqi.

Papuqi: Moszhvillimi i asnjë
ndeshje zyrtare për Kosovën,
pengu më i madh në karrierë

Mbrojtësi legjendar i Besës së Pejës, Finsik Papuqi, ka fituar shumë tituj në futbollin e
Kosovës, por pengun më të madh e ka që nuk ka mundur të bëjë asnjë ndeshje zyrtare
me Përfaqësuesen e Kosovës. "Kur është bërë pranimi i Kosovës në UEFA dhe FIFA
unë kisha një moshë të lartë dhe e dija se më nuk mund të kontribuoj në përfaqësuese
dhe është mëkat që mbas gjithë atyre viteve të suksesshme nuk mund të paraqitem në
një ndeshje zyrtare për Kosovën, por kështu e ka futbolli", ka thënë Papuqi

AMSTERDAM, 225 JANAR - Skuadra e
Heerenveenit e ka zbuluar të
ardhmen e yllit të saj, Arbër
Zeneli. Sipas njoftimit të klubit
holandez, e ardhmja e lojtarit
shqiptar nuk do të jetë Turqia

dhe Italia, por Franca. "Arbër
Zeneli mund ta vazhdojë karri-
erën në Ligën 1. Sulmuesi ka leje
për të udhëtuar në Francë dhe
për të negociuar një kontratë me
Reimsin. Kur klubi dhe lojtari ta

gjejnë marrëveshjen, Zeneli
mund të largohet këtë dimër",
thuhet në njoftimin e
Heerenveenit. 23-vjeçari ka qenë
pjesë edhe e IF Elfsborgut, kurse
është një nga lojtarët kryesor në

Përfaqësuesen e Kosovës në 
futboll. Ndërsa skuadra tjetër
holandeze, Ajax, pas largimit të
Frenkie de Jong, po e dëshiron
mesfushorin shqiptar të Bayern
Munchenit, Meritan Shabani.

Zeneli, aafër RReimsit. AAjaxi ee ddëshiron SShabanin 

Tifozët e Cardiffit, Salasit: 
Nuk të pamë kurrë, por do të
duam gjithmonë

Zhdukja e mistershme e Emiliano Salës ka 
tronditur mbarë opinionin sportiv. Argjentinasi u
bë blerja më e shtrenjtë në historinë e klubit të
Cardiffit javën e shkuar, por nuk arriti të debutonte
kurrë me këtë skuadër. Avioni me të cilin sulmuesi
udhëtonte u zhduk në kanalin anglez që nga e
hëna, ndërsa pas katër ditësh kërkime, policia 
vendosi t'i ndërpresë kërkimet për gjetjen e lojtarit
dhe pilotit. Tifozët e Cardiffit ka ditë që lutën për
lojtarin, ndërsa sot janë mbledhur pranë stadiumit,
teksa kanë shpalosur një pankartë emocionuese ku
shkruhej: "Nuk të pamë kurrë duke luajtur, nuk të
pamë kurrë duke shënuar, por Emiliano do të
duam gjithmonë më shumë".

Nadal - Djokoviq, finalja në
"Australian Open" 

"Australian Open" ka kompletuar finalistët. Novak
Djokoviq ka fituar ndaj Lucas Pouille duke u 
kualifikuar në finalen e "Australian Open". Tenisti
serb ishte bindshëm më i mirë se kundërshtari i tij
të cilin e mposhti me rezultat në sete 6-0, 6-2, 6-2.
Djokoviq shfaqi formë të jashtëzakonshme në
duelin e gjysmëfinales duke siguruar ballafaqimin
për trofeun e kampionit. Tenisti numër një në botë
do të luajë kundër bartësit të dytë, Rafael Nadal në
finale, të dielën.

Lippi largohet nga drejtimi i
Kinës 

Marcello Lippi nuk është më trajner i Kinës.
Italianit i ka skaduar kontrata me përfaqësuesen
aziatike që u eliminua nga Irani me rezultatin e
thellë 3-0 në çerekfinale të Kupës së Azisë që po
zhvillohet në Emiratet e Bashkuara Arabe. "Dua t'i
falënderoj të gjithë të pranishmit këtu sepse kjo
ndeshje mbyll edhe kontratën time me
kombëtaren kineze. Ishte nder për mua të drejtoja
një skuadër kaq të rëndësishme të një vendi të
rëndësishëm si Kina", ka thënë Lippi. 

Mane: Liverpooli mund ta fitoj
titullin 

Sulmuesi Sadio Mane beson se Liverpooli mund ta
fitojë titullin por, sipas tij, "Reds" nuk është 
arrogant pasi që e di se ende ka shumë kohë deri
në fund të sezonit. Liverpooli ka plot 29 vjet që nuk
e ka fituar titullin e kampionit të Anglisë, por këtë
edicion mund të arrijë të thyejë këtë tabu. "Tani
kemi më shumë përvojë. Natyrisht, kemi besim se
do ta fitojmë titullin, por jo tepër shumë sepse e
dimë se çfarë mund të ndodhë. Ne jemi futbollistë
profesionistë dhe do të përqendrohemi në secilën
ndeshje që kemi përpara. Sezoni është i gjatë dhe
ne kemi edhe shumë ndeshje të tjera. T'i bëjmë
presion vetes nuk na ndihmon aspak. Pse të mos
tentojmë thjesht të fitojmë ndeshje derisa të
përfundojë sezoni?", ka thënë Mane.

SHKURT 

PRISHTINË, 225 JANAR - Federata e
Basketbollit e Kosovës (FBK) prej 28
janarit deri më 1 shkurt do ta bëjë
shpërndarjen e topave të stërvitjes
për ekipet e femrave dhe shkollat e
basketbollit të femrave. Të gjitha
ekipet dhe shkollat nga e hëna e deri
të premten e ardhshme mund t'i
marrin topat që u takojnë. Duhet

theksuar se topat që FBK-ja do t'i
shpërndajë janë donacion i FIBA-s,
ku kjo e fundit ka vendosur t'i dërgo-
jë topat në Kosovë falë dëshirës dhe
vullnetit që Federata e Basketbollit
të Kosovës e ka shfaqur në zhvillim-
in e basketbollit femëror në vendin
tonë. 
FBK-ja ka lansuar projektin FIBA
Europe Girls Program të cilin e ka
fituar pas aplikimit në FIBA.
Nëpërmjet këtij projekti FBK do të
punojë me komunat e Kosovës për
masivizimin e basketbollit kosovar
ndër vajza, me target vajzat e

moshës 6 deri 14 vjeç, prindërit dhe
arsimtarët e edukatës fizike. Kjo nuk
është hera e parë që FIBA ndan
donacion në formë të topave për
djem dhe vajza të FBK-së, pasi në
vitet e fundit, falë projekteve që FBK
i ka fituar në FIBA, ka treguar
përkushtim të madh në punën me
gjenerata të reja dhe në këtë mënyrë
FIBA vazhdimisht ka dërguar topa
në Kosovë, të cilat më pas FBK-ja i ka
shpërndarë te skuadrat, por edhe i
ka përdorur për nevoja të kampeve
nacionale dhe kampeve selek-
sionuese.

FBK-ja me ndihmën e FIBA-s ua
‘ngjet’ dorën ekipeve të femrave 

LOS ANGELES, 225 JANAR - NBA, kampi-
onati më i fortë i basketbollit në
botë, vijon të dhurojë emocione me
sfidat e tij. Golden State Warriors,
kampioni në fuqi, ka marrë fitoren e
radhës ndaj Washington Wizardsit
me rezultatin 126-118. Spikati Steph
Curry, me një paraqitje
mbresëlënëse në këtë ndeshje,
sepse shënoi 38 pikë, dha 3 asistime
dhe pati 4 kërcime. Lojë të mirë te
kampionët në fuqi treguan edhe
Kevin Durant me 21 pikë dhe
Cousins që realizoi 17 pikë të tjera.
Los Angeles Lakersi nuk po arrin të
"shohë dritë" pa LeBron Jamesin.

Skuadra nga Kalifornia pësoi humb-
jen e tretë radhazi, këtë herë në
shtëpi. Minnesotta Timberwolves
shënoi 120 pikë, përkundrejt 105

pikëve të vendësve. Karl Anthony
Towns ra në sy me 27 pikë e 12
kërcime ashtu si Andrew Wiggins
me 23 pikë. 

Tjetër humbje për lakersat, Golden
State mposhti Washingtonin

Klubet 
1. Bashkimi
2. Prishtina 
3. Penza 
4. Kastrioti 
5. Sfera 
6. Vëllaznimi 
7. Trepça 
8. Drita 
9. Vushtrria 

Shkollat e 
basketbollit 

1. Lipjani 
2. AS Prishtina 
3. TRIUMF
4. KB SUTI 
5. New Born Prishtina 
6. Borea 
7. Kerasan Prishtina 
8. United Basketball 
9. Kalaja 
10. Prishtina Kids
11. Prishtina e Re
12. Mitrobasket 

REZULTATET 

Oklahoma City - New Orleans 122-116 
Washington W. - Golden State 118-126 
Phoenix - Portland 106-120 
LA Lakers - Minnesota T. 105-120

Burim Shala shpall te pavlefshme dëftesat e
kl l - lX SHF "Dy Dëshmorët" Piranë.

Samire Micaj shpall te pavlefshme dëftesat
certifikatat dhe diplomën SHMM "Luciano
Motroni" Prizren.

Tuba Tahiri shpall te pavlefshme dëftesat
dhe diplomën SHMM "Luciano Motroni"
Prizren.

Ibrahim Gallapeni shpall te pavlefshme
diplomën SHMLT "11 Marsi" Prizren.

Faton Fetahu shpall të pavlefshme certi-
fikatën e biznesit "METAL GROUP" SH.P.K me
numër: 70646404.

Donjeta Imeri shpallë të pavlefshme
diplomën e universitetit UBT në drejtimin:
Menaxhment , Biznes dhe Ekonomi Vushtrri.

Egzona Imeri shpallë të pavlefshme
diplomën e universitetit UBT në drejtimin:
Menaxhment , Biznes dhe Ekonomi Vushtrri.

Unë Fahri Avdiu distancohem nga djali im
Bledi Fahri Avdiu dhe nuk marr asnjë përgjegjësi
dhe asnjë obligim për veprat e tija, si borgje,
vjedhje apo marrje të parasë me fajde. Si dhe
njëkohësisht kërkoj nga ju të dëmtuarit që mos
të më kontaktoni as në telefonin tim. Me
respekt Fahri Avdiu.

Lëshoj banesë me qira në lagjen "Ulpiana"
afër AAK-së në Prishtinë. Për informata më të
hollësishme lajmërohuni në këtë numër të tele-
fonit: 044-162-783

Kimete Lanaj B.I. kërkon një punëkryes
për ndërtimin e serrës me sipërfaqe prej 40
ari, me material të zinguar. Oferta zgjat 5
ditë nga dita e shpalljes në gazetë. Kontakti:
044-528-353.

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet ele-
mentare, dy dhoma, kuzhinë e veçanet
me pamje nga parku me çmim sipas mar-
rëveshjes tel: 045-891-338 ose 
049-616-139

Shitet  banesa në Lakërishte përballë
Procredit Bankës, hyrja e parë kati i 9 bane-
sa ka 50m2 me dokumentacion të rregullt,
çmimi52 000€. Për info 044/672-439. 

Lëshohet me qira banesa në lakërishte
afër Procredit bankës është e mobiluar
50m2 për një çift çmimi është 220€. Për
irno 044/672-439.

Shes banesën hyrja e 7 mbi kurriz te
banesat e gjelbërta përball shkollës
"Xhemajl Mustafa" e rinovuar tërësisht.
Banesa ka 82 metra katror. 3 dhoma, sallon,
shpajz dhe ballkon + taras me shfrytëzim.
Çmimi  75000 Euro me para te gatshme, por
bej edhe ndërrim me banesë me të vogël në
Prishtinë ose banesë më të madhe në Fushë
Kosovë sipas marrëveshjes. Numri kontak-
tues: 044 672 439

Lëshoj banesën me qira e cila gjendet
prapa AAK-së me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e tel: viber +37744162783 dhe
049/900-994.

Lëshoj banesën me qira në lagjen Bregu
i Diellit te Furra "Qerimi2", i ka dy dhoma të
fjetjes, sallon me kuzhinë, shpajz dhe dy
ballkona. Për info 044/332-640.

Lëshoj banesën me qira ne lagjen Bregu
i Diellit 2 te banesat e bardha, afër Shkollës
Iliria banesa është dy dhomshe e mobiluar
komplet, për info lajmërohuni në tel:
044/262-940 dhe 049/ 737-867.

>> SHPALLJE TË VOGLA <<

Auto Shkolla 
“RITMO - L” 

Prishtinë

Eksperienca jonë
- përfitimi i juaj.

Ju mirëpret:
Stafi i Auto Shkollës " Ritmo -L "

Tel / kontakt: 
044 248 173
044 200 604
044 375 333 


